
Bank Əməliyyatlarının hüquqi əsasları
Maddə 2. Bank sistemi və onun hüquqi əsasları
Azərbaycan Respublikasının bank sistemi Azərbaycan Respublikasının Milli Bankından (bundan sonra mətndə - Milli Bank) və kredit təşkilatlarından ibarətdir. 
Milli Bank dövlətin mərkəzi bankıdır və onun fəaliyyəti Azərbaycan Respublikasının Konstitusiyası, “Azərbaycan Respublikasının Milli Bankı haqqında” Azərbaycan Respublikasının Qanunu, Azərbaycan Respublikasının Mülki Məcəlləsi, banklar haqqında Azərbaycan Respublikasının qanunu və bunlara müvafiq olaraq qəbul edilmiş digər normativ hüquqi aktlar, habelə Azərbaycan Respublikasının tərəfdar çıxdıgı beynəlxalq müqavilələrlə tənzimlənir. 
Azərbaycan Respublikasında kredit təşkilatlarının fəaliyyəti Azərbaycan Respublikasının Konstitusiyası, banklar haqqında Azərbaycan Respublikasının qanunu, Azərbaycan Respublikasının Mülki Məcəlləsi, “Azərbaycan Respublikasının Milli Bankı haqqında” və “Kredit İttifaqları haqqında” Azərbaycan Respublikası qanunları, Milli Bankın bunlara müvafiq olaraq qəbul edilmiş normativ aktları, Azərbaycan Respublikasının digər normativ hüquqi aktları,habelə Azərbaycan Respublikasının tərəfdar çıxdıgı beynəlxalq müqavilələrlə tənzimlənir. 
Cari bank fəaliyyəti ilə bağlı qərarları qəbul edərkən kredit təşkilatları dövlət hakimiyyəti və bələdiyyə orqanlarından asılı deyildir və onlar kredit təşkilatlarının fəaliyyətinə qarışa bilməz. Kredit təşkilatları qanunla onların fəaliyyət növlərinə aid edilməyən fəaliyyəti həyata keçirməyə məcbur edilə bilməz. 
Kredit təşkilatlarının və dövlətin müvafiq öhdəlik götürdüyü hallardan başqa bütün digər hallarda kredit təşkilatları dövlətin, dövlət isə kredit təşkilatlarının öhdəlikləri üçün məsuliyyət daşımır. 
Maddə 3. Bank fəaliyyətinin həyata keçirilməsinə dair ümumi qaydalar
3.1.Azərbaycan Respublikasının ərazisində banklar və bank olmayan kredit təşkilatları bank fəaliyyətinı Milli Bankın verdiyi xüsusi razılıq (lisenziya) əsasında həyata keçirilə bilər. 
3.2. Depozit əməliyyatları yalnız banklar tərəfindən həyata keçirilə bilər. 
3.3. Bu Qanunun 3.4-cü maddəsi istisna olmaqla digər müddəaları ”Kredit İttifaqları haqqında” Azərbaycan Respublikasının Qanununa və digər qanunvericiliyə müvafiq olaraq lisenziyalaşdırılan və tənzimlənən kredit ittifaqlarına və başqa bank olmayan kredit təşkilatlarına şamil olunmur. 
3.4. Bu Qanunun 3.3-cü maddəsində göstətilən bank olmayan kredit təşkilatlarının bank fəaliyyətinin lisenziyalaşdırılması və tənzimlənməsi qüvvədə olan qanunvericilik və Milli Bankın normativ xarakterli aktları ilə həyata keçirilir. Bank olmayan kredit təşkilatlarına rəhbərlik edən işçilərin peşə ixtisasına və təcrübəsinə dair tələblər Milli Bank tərəfindən müəyyən edilir. 
3.5. Milli Bank hər hansı şəxsin lisenziyası olmadan bu Qanunun 3.1-ci maddəsində göstərilən fəaliyyətlə məşğul olduğunu müəyyən etdikdə, həmin şəxsə bu fəaliyyətinə xitam verilməsi haqqında tələb göndərir və müvafiq dövlət orqanlarına bu barədə məlumat verir.
	Banklar haqqında Azərbaycan respublikasının qanunu sonuncu dəfə 16 yanvar 2004- cü ildə  qəbul edilib.  Bu qanun Azərbaycanda bank sisteminin hüquqi bazasının beynəlxalq stan-
dartlara tam uyğunlaşdırılmasını, iqtisadiyyatda bank xidmətlərinin rolunun artırılması, bank əmanətçilərinin və kreditorlarının müdafiəsinin gücləndirilməsi və bütövlükdə bank sisteminin stabil və təhlükəsisz fəaliyyətin təmin edilməsi məqsədi ilə  bankların təşkili ,daxili idarə edilməsi, fəaliyyətin tənzimlənməsi və ləğv edilməsi prinsiplərini, qaydalarını və normalarını müəyyən edir.
	Milli bank haqqında Azərbaycan Respublikasının 10dekabr 2004-cü il tarixli qanunu 
bu qanun Azərbaycan respublikası Milli bankının hüquqi statusunu, onun məqsəd, funksiya, səlahiyyətlərini, idarəetmə və təşkilati strukturunu müəyyən edir, dövlətin mərkəzi bankı kimi 
dövlət hakimyyət orqanları ilə və digər şəxslərlə münasibətlərini tənzimləyir
 


Bankın yaradılması və ləğv edilməsi
Bank fəaliyyəti ilə məşğul olmaq istəyən bütün qurumlar Milli Bankın lisenziyasına malik olmalıdır. Bank ən azı üç hüquqi və ya fiziki şəxs tərəfindən açıq səhmdar cəmiyyəti formasında yaradılır. Bank fəaliyyətinin lisenziyalaşdırılması qaydası  “Banklar haqqında” qanununa əsasən həyata keçirilir. Azərbaycan Dövlət Respublikasının qanunlarının tələblərinə əsasən kommersiya bankları hüquqi şəxs statusu almaq üçün Ədliyyə Nazirliyində dövlət qeydiyyatından keçməlidir. Sənədlər toplusuHüquqi şəxslərin dövlət qeydiyyatı haqqında  qanuna uyğun olaraq ədliyyə nazirliyinə təqdim edilir. Bank dövlət qeydiyyatından keçərək hüquqi çəxs statusu aldıqdan sonra bank lisenziyası almaq üçün MB-a yazılı surətdə vəsatət verir. Banklar və bank fəaliyyəti haqqında qanununa əsasən bank lisenziyası almaq üçün banklar  MB-a aşağıdakı sənədləri və məlumatları təqdim etməlidir.
1. Dövlət qeydiyyatı haqqında şəhadətnamənin surəti
2. Təsis sənədləri(təsis müqaviləsi,nizamnamənin qəbul olunması,nəzarət və idarəetmə orqanları rəhbərlərinin təyin edilməsi haqqında protokol və s.)
3. Hüquqi şəxs olan təsisçilərin son il üçün maliyyə vəziyyətini əks etdirən mühasibat balansı, mənfəət və zərər haqqında hesabat və buna dair auditor rəyi
4. Rəhbərlərin və baş mühasibin peşə yararlılğı və məhkum olunub-olunmadıqları haqqında məlumaq, həmin şəxslər tərəfindən doldurulmuş anket.
Sənədlər tələblərə uyğun olduqda, Milli bank yeni kredit təşkilatı üçün müxbir hesabı açır və minimal  nizamnamə kapitalının ödənilməsini tələb edir. Bank yalnız lisenziya aldıqdan sonra hüquqi şəxs kimi fəaliyyətə başlayır və bank sisteminə daxil olur. MB tərəfindən yeni kredit təşkilatına bank lisenziyası qeyri-müəyyən müddətə verilir. Lisenziya verilərkən, onun verilməsi haqqında qərarında MB kredit təşkilatına əsaslandırılmış şərtlər, məhdudiyyətlər qoya bilər. 
Banklar haqqında qanunun 16-cı maddəsinə əsasən lisenziyanın geri götürülməsi aşağıdakı hallarda mümkündür.
1. kredit təşkilatlarının təsisçilərinin  müraciəti əsasında
2. bankın bank qanunvericiliyini və MB_ın normativ aktlarının tələblərini mütəmadi pozduqda
3. Lisenziya alınması üçün təqdim edilən sənədlərdə yanlışlıq olduqda
4. lisenziyanın qüvvəyə mindiyi gündən bir il ərzində ondan istifadə edilmədikdə
5. bank müflis elan edildikdə
6. Milli banka yanlış hesabat və məlumat verildiyi müəyyən olunduqda
7. lisenziyada nəzərdə tutulmayan fəaliyyət növlərini həyata keçirdikdə.
8. filialın baş təşkilatından bank əməliyyatları aparılması alındıqda
9. kapitala və xüsusi ehtiyyatlara malik olmadıqda və öhdəlikləri yerinə yetirə bilmədikdə.  Və s . qanunvericiliklə nəzərdə tutulmuş digər hallarda.
Lisenziya geri alınarkən, bu MBİH-nin qərarı ilə rəsmiləşdirilir və bütün səbəblər göstərilməklə kredit təşkilatına yazılı surətdə bildirilir. Bu haqqda Ədliyyə Nazirliyinə 5 gün ərzində məlumat verir və bu barədə rəsmi məlumat dərc etdirir.Bank lisenziyasının geri götürülməsi haqda qərar qüvvəyə mindiyi gündən bütün əməliyyatları dayandırır.

Bankların Milli bankla münasibətlərinin təşkili
Milli bank Azərbaycan Respublikasının bank sisteminin sabit işini təmin etmək, bank kreditorlaının və əmanətçilərinin maraqlarını qorumaq məqsədi ilə  bank fəaliyyəti üzərində lisenziyalaşdırma, tənzimləmə və nəzarət funksiyalarını
Milli bank, banklar haqqında Azərbaycan Respublikasının qanunlarına, Milli bank-ın normativ xarakterli aktlarına və səmərəli bank nəzarəti üzrə beynəlxalq təcrübə-yəuyğun olaraq həyata keçirir.  Milli bank qanunla nəzərdə tutulmuş hallar istisna olmaqla kredit təşkilatlarının cari fəaliyyətinə qarışmır.
	Milli bank kredit təşkilatlarının öhdəlikləri üçün , kredit təşkilatları isə Milli bank ın öhdəlikləri üçün cavabdeh deyil. Milli bank kredit təşkilatları üçün sonuncu inistansiya kreditoru kimi çıxış edə bilər.
	Milli bank Azərbaycan Respublikasında bank fəaliyyətinin həyata keçirilmə-
si üçün kredit təşkilatlarına xüsusi icazələrin , onların filial və şöbələrinə, nümayəndəlik fəaliyyətini həyata keçirilməsi üçün yerli və xarici bankların nümayəndəliklərinə liseziyaların verilməsi və ləğv edilməsində müstəsna səlahiy-
yətə malikdir. Liseziyaların forma və məzmununu Milli bank müəyyənləşdirir.
	Kredit təşkilatlarının fəaliyyətinin tənzimlənməsi və nəzarəti üçün Milli bank aşağdakıları həyata keçirir.
1. Bank fəaliyyəti üzrə normativ xarakterli aktları qəbul edir.
2. Kreditlər və digər aktivlər üzrə ehtimal olunan zərərlərin ödənilməsi üçün banklar , xarici bankların yerli filialları və bank olmayan kredit təşkilatları yaradılan xüsusi ehtiyyat fondunun hesablanması və formalaşdırılması qaydasını müəyyən edir.
3. Hesabat və yoxlamalar əsasında kredit təşkilatlarının maliyyə vəziyyətini qiymətləndirir və düzəlişlərin edilməsi barədə göstərişlər verir.
4. Qanunla müəyyən edilmiş hallarda və qaydada kredit təşkilatlarında və onların törəmə təsərüfat cəmiyyətlərində yoxlamalar aparır.
5. Bank xidmətləri bazarında inhizarçılıq fəaliyyətinin qarşısının alınması məq-
sədi ilə  səlahiyyətli dövlət orqanı qarşısında məsələ qaldırır.
6. Banklarda və xarici bankların yerli filiallarında korporativ idarəetmə standartlarını müəyyən edir və tətbiqinə nəzarət edir.
7. Qanunla nəzərdə tutulmuş hallarda banklarım maliyyə sağlamlaşdırılması tədbirləri çərçivəsində  onların Milli bank bank qarşısında öhdəliklərin yerinə yetirilməsinin xüsusi şərtlərini müəyyən edir.
8. lisenziyası ləğv edilmiş banklar haqqında qanunvericiliyə müvafiq tədbirlər görür.
9. Qanunla nəzərdə tutulmuş digər səlahiyyətləri həyata keçirir.
kredit təşkilatları ilə qarşılıqlı fəaliyyət məqsədi ilə Milli bank kredit təşkilatlarının 
nümayəndələrini cəlb etməklə bank işinin mühüm məsələləri barədə məsləhətləş-
mələr apara , əməli təkliflər hazırlamaq üçün ictimai əsaslarla fəaliyyət göstərən şuralar, işçi qrupları yarada bilər. Milli bankın lisenziyalaşdırma, tənzimləmə Ə və nəzarət funksiyalarının icrası ilə əlaqədar qəbul etdiyi qərarlar barəsində mübahisə-
lərə məhkəmə qaydasında baxılır, şikayətin  verilməsi qərarın icrasını dayandırmır.

Bankların təşkili və idarə edilməsinin hüquqi əsasları
Kommersiya banklarının təşkilati və idarəetmə strukturu öz əksini onların Nizamnamənsində tapmışdir. 
Maddə19. Bankların təşkili
19.1. Bank ən azı üç hüquqi və/və ya fiziki şəxs tərəfindən açıq səhmdar cəmiyyəti formasında yaradılır. 
19.2. Siyasi partiyalar, ictimai birliklər, fondlar və digər qeyri-kommersiya təşkilatları bankın səhmdarı ola bilməzlər. 
19.3. Bank yalnız adlı səhmlər buraxa bilər. Bankın imtiyazlı səhm sahibləri səs hüququna malik ola bilməzlər. 
19.4. Bankın təsisçiləri olan səhmdarları onun sonrakı səhmdarlarına nisbətən hər hansı əlavə üstünlüklərə malik ola bilməz və ya hər hansı əlavə vəzifələr daşıya bilməzlər.
 Eyni zamanda “Azərbaycan Respublikasının banklar və bank fəaliyyəti haqqında” qanunun 20, 21, 22, 23, 24, 25, 26, 27  maddələri kredit təşkilatının nizamnaməsi, idarəetmənin strukturu, payçıların ümumi yığıncağı, müşahidə şurası, maliyyə-təftiş komissiyası və idarə heyətinin vəzifələri öz əksini tapmışdır. Bankların ali idarəetmə orqanı səhmdarların ümumi yığıncağıdır. Səhmdarların ümumi yığıncağı iş planına uyğun olaraq növbəli və növbədənkənar ola bilər. Hər bir bank normal fəaliyyət göstərmək, özünün fəaliyyət strategiyasını hazırlamaq və fəaliyyətə nəzarəti həyata keçirmək üçün daxili strukturlarını yaradır və onlara aşağıdakılar daxildir. 
a. Müşahidə Şurasını. Müşahidə şurası kredit təşkilatının fəaliyyəti üzərində nəzarəti həyata keçirir.  Lakin o, icra səlahiyyətinə malik olan qurum deylildir. Kredit təşkilatının fəaliyyətində bəzi məsələlərin həlli üçün, əgər həmin məsələlərin icra səlahiyyyətlərini ümumi yığıncaq öz üzərinə götürməmişsə, mütləq Müşahidə Şurasının ya razılğı, ya da qərarı olmalıdır. Müşahidə şurasının tərkibi yığıncaq tərəfindən 4 ildən çox olmayan müddətə, səhmdarlar sırasından, 3 nəfərdən az olmayaraq tək sayda (5, 7, 9) seçilir.
b. Maliyyə-təftiş komissiyasını. Bu komissiya bankın ümumi yığıncağı tərəfindən 4 il müddətinə seçilir. Onun tərkibi ən azı 3 nəfər olmaqla tək sayda seçilir. Komissiyanın sədrini ümumi yığıncaq seçir.Maliyyə-təftiş komissiyası kredit təşkilatnın fəaliyyətində mühüm əhəmiyyətə malik olan bank qanunvericiliyinə riayət olunmasına, MB-ın normativ aktlarının icra edilməsinə və kredit təşkliatnın nizamnaməsinin icrasına nəzarət edir, həmçinin paralel olaraq mühasibat nəzarətini həyata keçirir.
c. İdarə Heyətini. O səlahiyyət müddəti ərzində kredit təşkilatını idarə edir və bütövlükdə onun fəaliyyəti üçün tam məsuliyyət daşıyır. İdarə Heyəti 3 nəfərdən az olmamaq şərti ilə dördillik müddətə seçilir. Onun tərkibinə həm kredit təşkilatının səhmdarları həm də kənar adamlar seçilə bilər. İH-nin qərarları adi səs çoxluğu ilə qəbul olunur. Üzvlərin sayı 3-dən çox olduğu hallarda qərar onların 60%-i iştirak etdiyi halda qəbul olunur. İH-nin əsas məqsədi bankın qarşısına qoyduğu funksiyaları yüksək səviyyədə yerinə yetirməkdir. Bunun üçün səmərəli kredit və investisiya siyasəti aparılmalı,sabit iqtisadi- maliyyə fəaliyyəti təşkil olunmalıdır.
Bank əməliyyatlarının növləri
	Bankların fəaliyyət növləri banklar haqqında Azərbaycan Respublikasının qanununun 32 ci maddəsində öz əksini tapmışdır. Banklar  Milli bankdan aldığı bank lisenziyasında  qadağan edilməmişdirsə, aşağdakı fəaliyyət növləri ilə məşğul ola bilər.
1.Tələbli və müddətli depozitlərin və digər qaytarılan vəsaitlərin cəlb edilməsi.
2. Kreditlərin verilməsi, o cümlədən istehlak və ipoteka kreditləşdirilməsi , faktorinq, forfeytinq, lizinq xidmətləri və digər kreditləşdirmə növləri  
3. Fiziki və hüquqi şəxslərin hesablarının , o cümlədən müxbir hesablarının açılması və aparılması
4  Klirinq, hesablaşma-kassa xidmətləri, pul vəsaitlərinin , qiymətli kağızların  və ödəniş vasitələrinin köçürülməsi üzrə xidmətlər göstərilməsi 
5  Öz hesabına və ya müştərilərin hesabına maliyyə vasitələrinin , xarici valyutanın
Qiymətli metalların və daş- qaşların, valyuta və faiz vasitələrinin, səhmlərin və digər qiymətli kağızların, habelə forvard kontraktlarının, svoplara dair sazişlərin, fyuçerslərin, opsionların və valyutalara, səhmlərə istiqrazlara, qiymətli metallara və ya faiz dərəcələrinə aid digər törəmə vasitələrin satın alınması və satılması.
6.Ödəniş vasitələrinin ( kredit və debet kartları, yol çekləri və bank köçürmə vekselləri ) buraxılması
7. Qiymətli metalların əmanətə cəlb edilməsi  və yerləşdirilməsi.
8. Öhdəliklərin icrasına təminatların, o cümlədən qarantiyaların verilməsi və öz hesabına və müştərilərin hesabına akkreditivlərin açılması
9. qiymətli kağızlar bazarında peşakar fəaliyyət.
10. Malliyə müşaviri, maliyyə agentivə ya məsləhətçisi xidmətlərin göstərilməsi
11. Kreditlərə və kredit qabilyyətinin yoxlanılmasına dair informasiya verilməsi və xidmətlər göstərilməsi
12. Sənədləri və qiymətliləri. Pul vəsaitlərini saxlanca qəbul etmək
13.  Qiymətlilərin, banknotların və sikkələrin inkasasiya edilməsi  və göndərilməsi
	Banklar Qanunun 32 maddəsində sadalanan fəaliyyət növlərindən başqa bu qanunun 33-cü maddəsi istisna olmaqla, digər qanunlarla nəzərdə tutulmuş fəaliy-
yət  növlərini də həyata keçirə bilərlər. Heç bir bank  ticarət, istehsal , nəqliyyat,
kənd təsərüfatı, yataqların işlənilməsi, tikinti və sığorta fəaliyyəti ilə məşğul ola, və ya sığorta fəaliyyəti istisna olmaqla, tərəfdaş, şərik,payçı kimi bunlarda iştirak edə bilməz.
	Yuxarıda göstərilənlərdən belə nəticəyə gəlmək olar ki, kommersiya bankları
Müxtəlif hüquqi və fiziki şəxslərə geniş əhatəli xidmətlər göstərir, əməliyyatlar aparırlar.
	Ümumiyyətlə kommersiya banklarının apardığı əməliyyatlar öz xarakterinə görə 3 qurupa bölünür.
1. Passiv əməliyyatlar.( vəsaitlərin cəlb edilməsi əməliyyatları)
2. Aktiv əməliyyatlar . ( vəsaitlərin yerləşdirilməsi əməliyyatları)
3. Aktiv-passiv əməliyyatlar.(vasitəçilik əməliyyatları)


Bankda passiv əməliyyatların növü və əhəmiyyəti
Passiv əməliyyatlar banklar tərəfindən vəsaitlərin cəlb olunması və onun resurslarının formalaşması üzrə əməliyyatlardır. Bu əməliyyatların köməyi ilə banklar mənfəət əldə etmək məqsədi ilə kredit verilməsi, qiymətli kağızlara sərmayə  qoyluşu və.s üçün vəsaitlər toplayırlar. Kommersiya bankı möhkəm, dayanıqlı resurs bazası olmadan nə öz likvidliyini qoruya bilməz, nə aktiv əməliyyatlarını həyata keçirə bilməz, nə də ki , götürdüyü digər öhdəlikləri vaxtında icra edə bilməz. Buna gürə də, hər bir kommersiya bankı öz resurs bazasını genişləndirmək üçün hər an axtarışda olmalıdır.
Bankların passiv əməliyyatlarına hüquqi və fiziki şəxslərin hesablaşma, cari və müddətli hesablarına vəsaitlərin cəlb edilməsi, qiymətli kağızlar buraxılışı, digər banklardan borc şəklində vəsaitlərin alınması aiddir. Banklardan passiv əməliyyatları nəticəsində onların resursları formalaşır.
 Kommersiya banklarının resursları iki mənbədən ibarətdir.a) xüsusi vəsaitlər;b) cəlb olunmuş vəsaitlər.
Xüsusi vəsaitlərin tərkibinə səhmdar kapital, ehtiyyat və digər fondlar, bölüşdürülməmiş mənfəət və digər mənbələrin  daxil olduğu özünəməxsus xüsusi kapital aiddir. Bankın xüsusi kapitalı onun fəaliyyətinin birinci günündən əsaslandığı dayaq rolunu, həmçinin onun, sonuncu müdafiə xətti rolunu oynayır.
Cəlb olunmuş vəsaitlərin tərkibinə kreditlər, depozitlər, müştərilərin cari, hesablaşma  hesablarındakı, müxbir hesablarındakı vəsaitlər və digər vəsaitlər aiddir.
Passiv əməliyyatların tərkibində aşağıdakı əsas qrupları ayırmaq olar:
1)Hüquqi və fiziki şəxslərdən əmanət və depozitlərin (tələbolunanadək, müddətli və s.) qəbulu, hüquqi şəxslərə hesablaşma, cari və digər hesabların açılması və aparılması; 2)Kommersiya bankalarından və Mərkəzi bankdan kreditlərin alınması (banklararası kreditlər);3)Qiymətli kağızların emissiyası (depozit sertifikatları, veksellər və s.) 4)  Bankın mənfəəti passivlərin formalaşma mənbəyi kimi
Dünya bank təcrübəsinə əsasən cəlb olunmuş vəsaitlər toplanma üsuluna görə 2 qrupa bölünür - 1)depozit  2)depozitdən kənar vəsaitlərə bölünür.  
Iqtisadi məzmununa və istifadə müddətlərinə görə depozitlər iki qrupa ayrılır:  1) Tələbolunanadək depozitlər  2)müddətli depozitlər  
	kommersiya bankları öz passivlərin formalaşdırmaq üçün səhm, istiqraz, sertifikat, veksel kimi qiymətli kağızların emisiyasından istifadə edir. Bu qiymətli kağızların hər bir növünü buraxmaqla kommersiya bankları əlavə kapital cəlb edir, sonrakı fəaliyyətini təmin etmək üçün mənbə yaradır. 
	Kommersiya bankları öz vəsaitlərini borc alınmış vəsaitlərlə tamamlayır. Borc alınmış vəsaitlər kommersiya banklarından alınmış ssudalar(1.Qısamüddətli banklararası kredit. 2.Ortamüddətli Banklararası kredit 3.Uzunmüddətli banklararası kreditlər), Mərkəzi Bankın verdiyi ssudalar (Lombard krediti; Overnayt krediti; Gündaxili kredit) və istiqraz buraxılışından daxil olan vəsaitlərdir. 
Bankların mənfəətinin bir hissəsi müxtəlif fondların yaradsılmasına yönəldilir ki, bu da passivlərin formalaşması deməkdir.
	
Bankın xüsusi vəsaitlərinin formalaşması
Xüsusi kapital bilavasitə banka məxsus olan vəsaitlərdir. Bankın xüsusi kapitalının digər müəssisələrin kapitallarından fərqi və özünəməxsus cəhəti ondan ibarətdir ki, onun məbləği ümumi məcmu kapitalın az bir hissəsini təşkil edir. Bu hissə banklarda orta hesabla 10-15%, müəssisələrdə isə 45-50%  təşkli edir. Xüsusi kapital bankların normal fəaliyyətini təmin edən resurs ehtiyatının yaradılması yolu ilə bankın ödəmə qabiliyyətini qoruyub saxlayır. Xüsusi kapital öz çəkisinə görə ümumi kapitalın az bir hissəsini təşkil etsə də, kredit təşkilatının normal fəaliyyətini təmin etmək üçün mühüm funksiyaları yerinə yetirir.
 Bu funksiyalar aşağıdakılardır:1.müdafiə funksiyası, 2.operativ funksiya, 3. tənzimləmə funksiyası.  Müdafiə funksiyası  bankın ləğv ola biləcəyi və ya hər hansı bir səbəbdən öz fəaliyyətinin dayandıra biləcəyi halda əmanətçilərə dəymiş zərərin ödənilməsinin nəzərdə tutur. 
Operativ funksiya: hər bir kommersiya bankına normal fəaliyyətə başlamaq üçün ilkin start kapitalı lazımdır.  Həmin kapital bina, qurğular, torpaq sahələri, texniki vasitələr almaq və həmçini nəzərdə tutulmayan itkilərin bağlanmasını operativ həll  etmək üçün lazımdır.  
Tənzimləmə funksiyası cəmiyyətin bankların səmərəli fəaliyyətində marağı və banklar tərəfindən həyata keçirilən əməliyyatlara dövlət orqanlarının nəzarət etmək imkanlarının mövcudluğu ilə bağlıdır.
Xüsusi vəsaitlərə aşağıdakılar daxildir:
Səhmdar (Nizamnamə) kapitalı. Nizamnamə kapitalı onun səhmdarlarının sərmayələrindən formalaşır,cəlb edilən pul vəsaitləri onun formalaşmasında istifadə edilə bilməz. Nizamnamə kapitalının həcmi səhmdarların ümumi yığıncağında və bankın nizamnaməsində müəyyən edilir. Bankın hər bir səhmdarı hər il öz səhm payına proporsional olaraq bankın mənfəətindən dividend şəklində gəlir əldə edir. Bankın nizamnamə kapitalına sərmayə  pul vəsaiti, material aktivlər, həmçinin müəyyən növ qiymətli kağızlar formasında edilə bilər. Bir çox bankların nizamnamə kapitalının 70%-dən çoxu maddi aktivlərin payına düşür.Bu da bu vəsaitlərdən kredit resursı kimi istifadə etmək  imkanını azaldır və ödəmə qabiliyyətliyini və likvidliyini azaldır.
Əlavə kapital- özündə bankın əmlakının yenidən qiymətləndirilməsi nəticəsində dəyərinin artımını, emissiyadan gəliri,bankın əvəzsiz olaraq təşkilatlardan və fiziki şəxslərdən əldə etdiyi əmlakı birləşdirir. 
Bankın fondları onun mənfəətindən formalaşır. Bura ehtiyat fondları, xüsusi təyinatlı fondlar,   bankın mənfəəti bölüşdürərkən zəruri bilib yaratdığı digər fondları aid edirlər. Banklar adətən xərclər smetasında “Sair xərclər” ə aid etdikləri iki ehtiyat fondu yaradir:1.ssudalar üzrə mümkün itkilərə yönəldilmiş ehtiyat fondu 2.qiymətli kağızlara qoyuluşların təminatına yönəldilmiş ehtiyat fondu.  
Bölüşdürülməmiş mənfəət. Bu bankın sərəncamında qalır və bank ondan istədiyi istiqamətlərə yönəldə bilər. Lakin mənfəət əsasən müxtəlif fondların yaradılması və dividendlərin ödənilməsi ilə bağlıdır. 

Banka vəsaitlərin cəlb olunması əməliyyatları
          Bank resurslarının tərkibində əsas aparıcı yer cəlb olunmuş vəsaitlərə məxsusdur.Dünya bank təcrübəsinə əsasən cəlb olunmuş vəsaitlər toplanma üsuluna görə 2 qrupa bölünür : 1)depozit  2)qeyri- depozit  vəsaitlər.
          Cəlb olunmuş vəsaitlər banklar tərəfindən kreditlər verilməsinə və digər aktiv əməliyyatların həyata keçirilməsinə xidmət edir. Banklar tərəfindənbelə vəsaitlər həm hüquqi, həm də fiziki şəxslərdən , eyni zamanda digər banklardan cəlb edilə bilər. Cəlb olunmuş vəsaitlərin məbləği xüsusi kapitalın məbləğindən asılıdır. Təcrübə göstərir ki, orta hesabla passivlərin  60%-ni cəlb edilmiş  vəsaitlər təşkil edir.
Depozit-müəyyən məqsədlə və ya saxlanmaq üçün kredit təşkilatına verilən pul vəsaiti və ya qiymətli kağızdır.Bu vəsaitlər bank fəaliyyətinin xüsusiyyətlərinə və depozitin mahiyyətinə görə müəyyən müddət ərzində banklardakı hesablarda dövr edir, həm banka, həm də kreditora gəlir gətirir və ona bəzi bank xidmətlərindən pulsuz istifadə hüququ verir. İqtisadi məzmununa və istifadə müddətlərinə görə depozitlər iki qrupa ayrılırlar. 1)Müddətsiz (tələbolunanadək depozitlər 2) müddətli depozitlər
1. Müddətsiz (tələbolunanadək depozitlər). Müddətsiz depozit onun sahibi tərəfindən bank hesablarına köçürülən və onun sahibinin ehtiyac yarandıqda tələb etdiyi depozit formasıdır. Bu vəsaitlər cari depozit hesablarında saxlanılır. Depozitə qoyulan vəsaitlər sənədləşmə aparılan və vəsaitlər hesaba köçürülən gündən bankın sərəncamına keçir və sahibinin tələb etdiyi günə qədər bank tərəfindən istifadə edilir.
2.  Müddətli depozitlər. Bu depozitlər hesablara köçürülərkən müəyyən edilmiş müddət ərzində bank hesablarında saxlanılan vəsaitlərdir. Müddətli depozitlər üzrə hesablara sertifikatlar, veksellər, əhalinin məqsədli və müddətli əmanət hesabları, həmçinin əvvəlcədən müddəti müəyyən edilməyən lakin asanlıqla təyin edilə bilən hesablar aiddir. Belə hesablara büdcə vəsaitlərinin saxlandığı və kapital qoyuluşlarının maliyyələşdirildiyi və s. hesablar aid edilə bilər. Başqa banklardan alınmış vəsaitlər də müddətli adlanırlar, çünki belə vəsaitlər həmişə bir qayda olaraq əvvəlcədən müəyyən edilmiş müddətə alınır.
Depozitlərin bir ölkənin iqtisadiyyatının qısa və uzunmüddətli kreditləşməsində əhalinin əmanətləri mənbəə kimi xüsusi rol oynayır. Əmanətlər adlı və təqdimatlı formalarında ola bilər. Hal-hazırada dünya praktikasında əmanətlərin bir çox əlamətlərə:  müddətinə, əmanətlərin qruplarına, qoyulma və qaytarılma şərtlərinə, ödənən faiz dərəcələrinə görə, aktiv əməliyyatların aparılma güzəştlərinə fərqlənən növləri vardır.
Depozitlər  müddətinə görə aşağıdakı kimi qruplaşdırılır: Qısamüddətli-1ilə qədər, ortamüddətli-1 ildən 3 ilə qədər və uzunmüddətli 3ildən artıq.
Qeyri-depozitlər.
Bankların malik olduğu qeyri-depozit vəsaitlər istiqrazlar və pul bazarında xüsusi borc öhdəliklərinin satışı ilə əldə olunur. Onların depozitlərdən fərqi bazarda satış yolu ilə əldə olunmasıdır. Onların cəlb olunması təşəbbüsü bankların özlərinə məxsusdur. Adətən bu əməliyyatlardan iri banklar istifadə edirlər.

Bankın aktiv əməliyyatları və onların növləri
          Hər bir bankın məqsədi maksimum mənfəət əldə etməkdir. Bunun üçün banklar aktiv əməliyyatlardan istifadə edir. Mənfəət əldə etmək üçün bankların öz xüsusi vəsaitlərindən və cəlb olunmuş vəsaitlərdən istifadə etməsi aktiv əməliyyatlar adlanır.  Aktiv əməliyyatları həyata keçirərkən banklar sərəncamında olan xüsusi və cəlb edilmiş vəsaitlərdən hüquqi və fiziki şəxslərə kreditlər verir, investisyalar həyata keçirir. Bu əməliyyatlar faiz, dividendlər şəklində gəlirlər gətirir., birgə müəssisələrin mənfəətində iştirak imkanları yaradır.
	Aktiv əməliyyatların nəticələri bankın balansının aktiv hissəsində əks etdirilir. Hər bir bank aktiv əməliyyatların elə optimal üsullarını seçməlidirlər ki, bu əməliyyat nəticəsində ancaq səmərə əldə etmək mümkün olsun.
    Bankların apardığı Aktiv əməliyyatları aşağıdakı kimi quruplara bölmək olar.
 a)kredit əməliyyatları b)Investisiya əməliyyatları. c)Hesablaşma əməliyyatları. d)Kassa əməliyyatları. E)Digər aktiv əməliyyatlar. 
    a).Kredit əməliyyatları. Bu əməliyyatlar nəticəsində bankın kredit portfeli                          formalaşdırılır. Kredit- kreditor tərəfindən borcalana qaytarılmaq və istifadəsinə görə faiz ödəmək şərtilə verilən borcdur.  Bankların apardığı aktiv əməliyyatlar içərisində xüsusi çəki etibarı ilə aparıcı yeri kredit əməliyyatları tutur.
Kreditin aşağıdakı funksiyaları vardır:1.Bölgü və təkrar bölgü 2.Nəğd pulların yerləşdirilməsi  3.Pulların yığılması  
     b)Investisiya əməliyyatları. Bu bankların qiymətli kağızlarla apardığı müxtəlif əməliyyatlardır. Onların nəticəsidə bankların investisiya portfeli formalaşır. İnvestisiya əməliyyatları iki formada ola bilər:
1.Birbaşa (pul və ya əmlak formasında)
2.Portfel (qiymətli kağızlarla)
      c)Hesablaşma əməliyyatları.Bu əməliyyatlar nəticəsində banklar öz müştəriləri və təmasda olduqları təşkilatlar arasında iqtisadiyyatda gedən bütün hesablaşmaları icra edir. Hesablaşmalar beynəlxalq və ölkədaxili ola bilər. Xarakterinə görə hesablaşmalar nəğd və nəğdsiz formada ola bilər. Ölkəmizdə nəğdsiz hesablaşmaların aşağıdakı formaları vardır.
1.ödəniş tapşırıqları ilə
2.inkasso sərəncamları ilə
3.inkasso üzrə
4.akkreditiv üzrə hesablaşmalar.
Hesablaşmalarda istifadə olunan kartlar iki yerə ayrılır. şəxsi və korporativ
 d)Kassa əməliyyatları. Bu əməliyyatlar nəticəsində banklar öz müştəriləri ilə nəğd pul hesablaşmalarını aparır. Buraya kreditlərin alınması, valyuta mübadiləsi ilə əlaqədar olan əməliyyatlar aiddir
      e)Digər aktiv əməliyyatlar.
   Bu əməliyyatlar bank əməliyyatlarının vaxtlı-vaxtında keyfiyyətlə icrasını təmin edən uyğun infrakstrukturun yaradılması ilə əlaqədardır. 




Bankın ssuda əməliyyatları
Kredit əməliyyatları bankın aktiv əməliyyatlarından biri olmaqla bankın kredit portfelini formalaşdırır. Kredit əməliyyatları bankların aktiv əməliyyatlarında xüsusi çəkiyə malikdir. Kredit-credit (latınca- o inanır mənasını verir) ssudanın pul və ya əmtəə formasıdır. Bank krediti bağlanmış müqaviləyə uyğun olaraq qaytarılmaq, müəyyən müddətə, faizlər ödənilmək şərti ilə, təminatla və ya təminatsız müəyyən məbləğdə borc verilən borc vəsaitidir. bu əməliyyatlar bankın gəlir faiznin əsas hissəsini təşkil edir.
           Kreditin aşağıdakı funksiyaları vardır.
 1.Bölgü və təkrar bölgü 2.Nəğd pulların yerləşdirilməsi  3.Pulların yığılması
 Kreditləşmənin aşağıdaki prinsipləri var:1) təminatlıq-verilən borcların konkret olaraq faktiki material qiymətliləri, pul vəsaitlərinin alınmasını təsdiq edən sənədlərlə təmin olunmasıdır.2) kreditin qaytarılması prinsipidir. Bu o deməkdir ki, verilən kreditlər mütləq qaytarılmalıdır. 3)müddətlilik-Kreditin qaytarılması şərtləri və müddətləri bank və borcalan arasında bağlanan kredit müqaviləsində öz əksini tapan kredit müqaviləsində öz əksini tapır.4) Kreditləşmə məqsədlə xarakter daşımalıdır. Kredit banka və onun işbirliyi yaratmaq istədiyi borcalan təşkilata əvvəlcədən məlum olan məqsədlərlə verilir. Bu əsas və dövriyyə kapitalının formalaşması, təşkilatın apardığı müxtəlif kommersiya sövdələşməsi ola bilər. 
5) ödənclik. Kreditə görə faiz alınır. 6) diferensial münasibət - ayrı-ayrı müştərilərə olan müxtəlif münasibəti əks etdirir. Belə ki bank ödəmə qabiliyyəti yüksək olan müştərilərə üstünlük verir.
          Kommersiya bankları kreditləşmənin, istifadə olunan ssuda hesablarının bir-birindən fərqlənən xüsusiyyətlərinə görə 2 metodundan istifadə edilir.
1)Adi ssuda hesabından kreditləşmə metodu 2) Xüsusi ssuda hesabından kr metodu 
1-də ssuda vəsaitin dövretməsinin ayrıca bir mərhələsində çıxış edir. 2-də isə ssuda vəsaitin dövretməsinin ilk mərhələsindən son mərhələsinədək iştirak edir. Adi ssuda hesabları üzrə kreditləşmədə kreditin qaytarılması müddətini hesablanması  kreditləşmə obyekti üzrə məsrəf və ehtiyyatların istifadəsi müddətlərinin təyin olunması əsasında müəyyən edilir. Xüsusi ssuda hesabından verilmiş kreditlər məhsul satışı, işlərin görülməsi, xidmətlərin göstərilməsinə görə daxil olmuş vəsaitlər hesabına ödənilir.
Kreditin aşağıdakı formaları vardır.
Borca verilmiş dəyərin xarakterinə görə (əmtəə, pul, əmtəə-pul forması)
Kreditor və borcalanın xarakterinə görə (bank, dövlət, beynəlxalq, təsərrüfat və kommersiya, mülki (şəxsi, fərdi) kredit)  . 
       Kreditləşmədə iştirakçılar, tərəflər dəyişməsə də onların funksiyaları dəyişə bilər. Bank öz  vəsaitləri hesabına kredit verir. Bu halda bank kreditor, krediti alanlar isə borcalan rolunda çıxış edir. Bank aktiv əməliyyatları həyata keçirmək üçün  öz passivlərini formalaşdırır.  Hüquqi və fiziki şəxslərdən depozitlər qəbul edir. Bu halda isə bank borcalan rolunda çıxış edir və kreditorla borcalanın yeri dəyişir. Bu səbəbdən də kreditin forması  dəyişə bilir.
Borcalanın tələbatının məqsədinə görə (məhsuldar, istehlak forması)


Bankın qiymətli kağızlarla əməliyyatları
Qiymətli kağızlarla əməliyyatlar bankın aktiv əməliyyatlarına aiddir. Bankın qiymətli kağızlar üzrə aktiv əməliyyatlarının 4 növü var:1)Kurs mənfəətinin (kurs alışı ilə kurs satıçı arasındakı fərq) əldə edilməsi məqsədi ilə qiymətli kağızların yenidən satılması üçün alınmasına vəsait qoyuluşu2)Faiz və dividendlər şəklində gəlir əldə etmək, müəssisənin idarə edilməsində iştirak etmək məqsədilə qiymətli kağızların alınması. Belə kağızlar bank portfelində uzun müddət saxlanılir və bank investisiyası adını daşıyır.3)Repo tipli əməliyyatlar üzrə əldə edilmiş qiymətli kağızlara vəsait qoyuluşu. Bank qiymətli kağızların alışını onların yenidən satışı şərti ilə həyata keçirir 4)Uçot əməliyyatları. Bu daha çox veksellərlə əməliyyatlardır. Veksel uçotu- bu vekselin bank tərəfindən alınmasıdır. Veksel saxlayana vekseli alaraq, bank veksel üzrə onun müddəti qurtaranadək pul vəsaitini almaq hüququnu əldə edir. Bundan bank uçot faizi və ya diskont əldə edir. Bu əməliyyatın mahiyyəti ondan ibarətdir ki, bank uçot faizi əldə edir, veksel saxlayan isə müddətin qurtarmasından əvvəl pulu əldə edir.
   Banklar öz passivlərini formalaşdırmaq üçün səhm, istiqraz, sertifikat, veksel kimi qiymmətli kağızların emisiyasından istifadə edir.
Bankların xüsusi kapitalının idarə edilməsinin mühüm üsullardan biri də dividend siyasətidir. Banklar düzgün olaraq müəyyən edillər ki, onların səhmlərinin məzənnəsi ödənən dividendlərin səviyəsindən asılıdır. Dividendlərin artımı səhmlərin məzənnələrinin artımına səbəb olur. Səhmlərdən yüksək gəlir əldə olunması əlavə səhm satışı hesabına kapitalın artımını təmin edir.Yüksək imicə malik olan iri banklar fond bazarında öz səhmlərini yerləşdirmək imkanına malik olurlar. Bu üsul ilə banklar səhmlərin məzənnəsi vasitəsi ilə manevr edərək dividendlərin səviyəsini müəyyənləşdirir və səmərəli əməliyyatlar həyata keçirərək əlavə mənfəət əldə edirlər. Qəbul olunmuş qaydalara görə banklar səhmlərin ilk yerləşdirilməsi prosesində öz səhmlərini ala bilməzlər. Bu proses qurtardıqdan sonra  banklar fond bazarının iştirakçısı kimi öz səhmlərini  alıb-sataraq onun məzənnəsini tənzimləyə bilər  və bununla da məzənnəni banka lazım olan istiqamətə yönəldə bilər.                           ..                                            
	Bəzən banklar öz imicini yüksəltmək, nəzarət səhm zərfini tənzimləmək üçün də qiymətli kağızları alır. Bazar şəraitində onun məzənnəsinə uyğun olaraq bankların rentabelliyinə, likvidliyinə qiymət verillər. Bu məsələ bankların fəaliyyətində vacib şərtdir. Məzənnənin aşağı düşməsi bankların  vəziyyətinin pisləşməsi deməkdir və bu kütləvi surətdə səhmlərdən imtinaya, əmanətlərin tələb olunmasına gətirib çıxara bilər. Belə halda bank ona dəyə biləcək zərərlərə baxmayaraq, öz səhmlərini əldə edir ki, məzənnəni qoruyub saxlaya bilsin. Əksinə, kursun yüksəlməsi səhmlərə olan tələbatı artırır, vəsait cəlbini çoxaldır.
Milli Bank  Dövlət Qiymətli Kağızlarının (DQK) yerləşdirilməsində fəal iştirak edir. Bu məqsədlə MB kommersiya bankları tərəfindən  DQK-nın alınması üçün tələblər qoyur. DQK-ın digər qiymətli kağızlardan əsas iki fərqi vardır.
· DQK risk səviyyəsinə görə ən etibarlı qiymətli kağızlardır.
· Digər qiymətli kağızlara nisbətən ona güzəştli vergilərin olmasıdır.


Bankda kreditləşmə prosesinin təşkili
 Kreditləşmə kreditin verilməsi prosesidir. Bu prosesin həyata keçirilməsində kreditor və borcalan  (hüquqi və fiziki şəxs) iştirak edir. Kreditorla borcalanın kredit münasibətlərinin təşkil olunması üçün bir neçə mərhələ keçilməlidir.
1. potensial borcalanın kredit müqaviləsinə baxılması və boralanla tanışlıq.
2. potensial boralanın kredit qabiliyyətinin təhlili və kredit alınan anda onun vəziyyətinin qiymətləndirilməsi. 
3. kredit müqaviləsinin hazırlanması
4. kreditin sənədləşdirilməsi və kredit müqaviləsi şərtlərinin yerinə yetirilməsinə nəzarət. 
1-ci mərhələ borcalanın ssuda almaq üçün verdiyi ərizənin baxılması ilə başlayır.Ərizə əsasında müsbət rəy yarandığı halda sonrakı işlərin həyata keçirilməsinə başlanır. Ərizədə  öyrənməli olan aşağdakı məlumatlar öz əksini tapmalıdır.  Borcalan haqqında məlumat,  kreditin məqsədi, məbləği, müddəti,  təminatı, ödənilməsi qaydası, faizlərin ödənilməsi qaydası.
Borcalan daimi müştəri olduqda tanışlığa, onu öyrənməyə ehtiyac olmur, Borcalan yeni olduqda bank bu  prosesi aparmağa borcludur. Bankın nümayəndəsi borcalanla birlikdə ona aid olan aşağdakı parametrləri nəzərdən keçirir: Müəssisənin  qeydiyyat dövrü, son il ərzində fəaliyyət sahəsi,  mülkiyyət forması, təsisçiləri, nizamnamə fondu, malik olduğu hesablaşma hesabı,  mənfəət və zərərlər haqqında hesabatı, debitor və kreditor borcları haqqında  məlumat, müəssisənin istehsal etdiyi və göstərdiyi xidmətlərin çeşidi, müəssisənin rəhbərinin və baş mühasibinin ixtisas səviyəsi. Müsbət rəy yaranarsa növbəti mərhələyə keçirilir.
2-ci mərhələdə kredit işçisi borcalan təşkilatın rəhbərindən bankın idarə heyəti tərəfindən təstiq edilmiş sənədlər toplusunu alır və ilkin təhlil aparır.O, borcalanın kredit qabiliyyətini yoxlayır  və onun vəziyyətini qiymətləndirir.
3-cü mərhələdə borcalanın aldığı ssudanı və ona hesablanmış faizləri müəyyən edilmiş vaxtda qaytara bilməsi qabiliyyəti, kredit qabiliyyəti müəyyən edilir və həm də ödəmə qabiliyyəti nəzərdən keçirilir. Göstərilən hazırlıq mərhələlərini keçdikdən sonra bankın məsul əməkdaşları tərəfindən kredit müqaviləsi hazırlanır. Kredit müqaviləsi kreditorla borcalan arasında kreditləşmə ilə bağlı bütün məsələləri əks etdirən hüquqi sənəddir. Bu sənəddə kreditin məqsədi, məbləği, istifadə müddəti, kreditin verilməsi və ödənilməsi qayda və şərtləri, təminatın forması,  kredit üzrə faiz dərəcələri və ödənilmə qaydaları, tərəflərin hüquq və öhdəlikləri öz əksini tapır.
4-cü mərhələdə müqavilənin tələblərinə əsasən kredit şöbəsi əməliyyat şöbəsinə kreditin verilməsi haqqında sərəncam verir. Bu sərəncamda borcalanın adı, kreditin məbləği, kreditin şifri və sahə simvolu, istiqaməti, müddəti, faizlərin forma və dövrülüyü əks etdirilir.  Sonra isə kreditor verdiyi kreditin istifadəsinə nəzarətə başlayır və öz öhdəliklərinin ödənilməsi üzrə borcalanın fəaliyyətini müşahidə edir, nəzərdə tutulmuş ödəmə vaxtları çatdıqda isə öz tələblərini irəli sürür. Borcalanın aldığı kredit və ona hesablanmış faizlərin ödənilməsi müqavilədə nəzərdə tutulmuş müddətlərdə və qaydada onun öhdəliklərinə əsasən hesablaşma hesabından silinməklə həyata keçirilir.
Bankın müştərilərinin kredit qabiliyyətinin qiymətləndirilməsi.
 Kreditlərin vaxtında ödənilməməsi hallarının aradan qaldırılması üçün bank borcalanın kredit qabiliyəti qiymətləndirilməlidir. Kredit işçisi borcalanın kredit qabiliyyətini yoxlamaq onun vəziyyətini qiymətlədirmək üçün bunları aydınlaşdırır.  Borcalanın nizamnamə fondunun formalaşması, keçmişdə onun bankla münasibətini, öhdəlklərin vaxtlı-vaxtında ödəməsini, hazır məhsulun bazarla təmin olunmasını, son il ərzində istehsal surətini, mal-material qiymətlilərinin qalığını, kreditləşmə layihəsi üzrə istehsal olunacaq məhsulun satılması üzrə müqavilələrin mövcudluğunu,hesablaşmaların formasını, debitor və kreditor borclarını, mənfəət və zərərlərini, ötən dövr ərzində məhsul satışı həcmini,texniki silahlanma dərəcəsini, işçi heyətini ixtisas səviyyəsini.
 Kredit qabiliyyəti borcalanın kredit almaq və onu vaxtında qaytarmaq imkanına, şəraitinə malik olmasını əks etdirir. Bu borcalanın iqtisadi-maliyyə vəziyyəti ilə, onun etibarlılığı və sabitliyi ilə, likvid aktivlərin həcmi ilə, maliyyə ehtiyatlarını səfərbər etmək imkanları ilə müəyyən edilir. “Kredit qabiliyyəti” anlayışı hər şeydən əvvəl bankdan kredit almaq iddiasında olan və bununla əlaqədar olaraq kredit müqaviləsinin şərtlərini yerinə yetirmək öhdəliyini öz üzərinə götürən firmalara, şirkətlərə,müəssisə və təşkilatlara aid edilir. Banklar kredit verərkən məhz bu göstəriciyə diqqət yetirir. Bunun üçün borcalanın hesabat balansı təhlil edilir, onun maliyyə vəziyyətini və təsərrüfat fəaliyyətini xarakterizə edən göstəricilər tədqiq edilir. Kredit qabiliyyətini müəyyənləşdirilməsi zamanı bank müştəri haqqında aşağıdakı mənbələrdən məlumat əldə edir: 
1.borcalanla söhbət  2.bankın özünün məlumat bazası 3.kənar mənbələr 4.yerlərdə yoxlamalar5.maliyyə hesablarının təhlili. 
Müəssisənin kredit qabiliyyətini qiymətləndirmək üçün aşağdakı əmsallardan istifadə olunur. likvidlik əmsalı, ödəmə əmsalı, dövretmə ə.Cəlbetmə ə, mənfəətlilik ə( satılan məhsulun rentabelik göstəricisi)
Əmsalların hesablanması və onların qiymətlədirilməsi əsasında hər bir borcalanın kredit qabiliyyəti müəyyən edilir və müştəriyə kreditin verilib-verilməməsi haqqında qərar qəbul edilir. Təhlil əsasında borcalanlar bir neçə qrupa bölünür,.
a)Dayanıqlı möhkəm maliyyə vəziyyətinə malik borcalanlar. b) kifayyət dərəcədə sabit maliyyə vəziyyətinə malik borcalanlar.c)qeyri-sabit maliyyə vəziyyətinə malik borcalanlar.d) krediti qaytarmaq qabiliyyətində olmayan borcalanlar. a-ya aşağı faiz, b-yə orta, c-yə xüsusi təminat, yüksək faiz dərəcələri ilə kreditlər verilir. d-yə kreditlər heç bir halda verilmir.
Borc  alanın kredit qabiliyyəti araşdırılarkən onun maliyyə vəziyyətinin öyrənilməsi mühüm şərtdir.Maliyyə təhlili aparmaq üçün əsasən borc alanın balansı, maliyyə nəticələri, vəsaitlərin hərəkəti haqqında hesabatlarından istifadə olunur. Borc alanın maliyyə vəziyyətinin təhlilini aşağıdakı ardıcılıqla aparmaq daha məqsədə uyğundur: 
a. aktivləri və passivlərinin quruluşunun təhlili 
b pul  axınlarının təhlili 
c. maliyyə möhkəmliliyinin təhlili 
d. fəaliyyətinin səmərəliliyi. 

Bankda ayrı-ayrı kredit növlərinin təşkili
	Kreditləri təşkilati -iqtisadi əlamətlərinə görə təsnifləşdirmək üçün kreditin növü anlayışından istifadə edilir. Beynəlxalq aləmdə kredit növlərinin vahid standartları mövcud deyil. Hər bir ölkədə kreditlərin təsnifatlaşdırılması həmin ölkənin bank sistemində formalaşmış olan kreditləşmə sisteminin, kreditləşmə mexanizminin və kreditləşmə şəraitinin, mövcud qanunvericiliyin özünəməxsus xüsusiyyətlərindən asılı olaraq yaranır. MDB ölkələrinin çoxunda istifadə olunan kredit növləri Azərbaycanda da tətbiq edilir. Bugünkü gündə kredit alqı-satqısı böyük bir əhəmiyyətə malikdir. Banklar kredit tələb edənlərin kreditlərini ölçmək, verdikləri kreditlərin müddətində qaytarılmasını zəmanəti altına salmaq şərti ilə bu etimadı saxlayırlar. Bankda ən sərfəli şərtlərlə mikrokreditlər, istehlak kreditləri, kiçik və orta biznesin inkişafı üçün biznes kreditləri təqdim olunur.
	Təcrübədə kreditin dada çox yayılmış növləri bunlardır.
Borcalanların qruplarına görə: a) Təsərrüfat orqanları(müəssisə, təşkilat, şirkət, firma) b) əhali  c)dövlət orqanları  çıxış edə bilərlər.
Kreditin təkrar istehsal prosesinin hansı mərhələsində verilməsinə görə : Təsərrüfat orqanları, əhali  təkrar istehsal prosesinin istehsal, bölgü,istehlak mərhələlərində kreditlərdən istifadə edirlər.  
Kreditin təyinatına, sahə istiqamətinə görə.    İstehlak, büdcə, kənd təsərrüfatı, ticarət, sənaye, investisiya kreditləri.
İstifadə müddətinə görə: qisamüddətli(1 ildək), ortamüddətli(1 ildən 3 ildək), uzunmüddətli(3 ildən yuxarı)
Ölçülərinə görə.  Kiçik, orta, iri kreditlərə ayrılır.
Fəaliyyət sferasına görə:  İqtisadiyatın bu və ya digər sahəsinin müəssisə və təşkilatlarına verilmiş kreditlər 2 növə ayrılır.  a) əsas fondların geniş təkrar istehsalında iştirak edənlər. b) dövriyyə fondlarının təşkilində iştirak edənlər.
Təminatına görə: təminatlı və təminatsız kreditlər . Təminatlı kreditlər girov, öhdəlik üçün təminatla verilən və sığortalanan kreditlərdir.
Verilmə üsuluna görə:  a) təzminat kreditləri   b) ödəmə kreditləri 
Təzminat kreditləri mal-materil qiymətlilərinin  və digər məsrəflərin ödənilməsi üçün borcalanın xüsusi vəsaitlərinin çatışmazlığı örtmək üçün  onun hesablaşma hesabına köçürülür. Ödəmə kreditləri isə bilavasitə kreditləşmə əməliyyatları, tədbirləri üzrə ödənişlər üçün borcalana təqdim olunmuş  hesablaşma ödəmə sənədlərinin icrasına yönəldilir. 
Ödənilmə üsuluna görə: Kreditlərin hissələrlə ödənilən və birdəfəlik ödənilən iki növünə ayrılır. Müqaviləyə əsasən kredit bir neçə hissəyə bölünməklə müxtəlif vaxtlarda qaytarıla bilər.  Həmçini müqavilə əsasında kredit müəyyən edilmiş tarixdə, tam həcmdə qaytarıla bilər. 
İstifadəsindən asılı olaraq ödənişin xarakterinə görə: Bu əlamətinə görə kreditlər ödənişli, ödənişsiz, baha və ucuz kreditlərə ayrılır. hazırda kreditlərin əsas hissəsi ödənişli kreditlərdir.  Ödənişsiz kreditlər bank səhmdarlarının kreditləşməsi zamanı baş verir.  Alınan faizlərin bazar səviyyəsindən aşağı olduğu kreditlər ucuz,  baha olan kreditlər isə baha kreditlərə deyilir.


Bankın xüsusi  qiymətli kağızlarının buraxılması
Qiymətli kağız-müəyynləşdirilmiş formaya riayət olunmaqla hər hansı hüququ təsdiqləyən elə bir sənəddir ki, həmin hüquq bu sənəd olmadan nə həyata keçirilə bilər, nə də başqa şəxsə verilə bilər. Qiymətli kağız başqasına verildikdə onun təsdiqlədiyi bütün hüquqlar da kecir. Bank qiymətli kağızlar vasitəsilə həm alıcı (tələb edən) kimi həm də satıcı (təklif edən) kimi çıxış edə bilər. Bunda başqa banklar qiymətli kağıazlar bazarında broker, diller, qiymətli kaağızların idarə edilməsi, klirinq, depozitar və s. əməliyyatlarla məşğul olurlar. Bankın xüsusi qiymətli kağızları müxtəlif məqsədlərlə emissiya edilə bilər. Bu məqsədlər əsasən əlavə mənfəətə sahib olmaq, likvidlik qabiliyyətini artırmaq, maliyyə vəziyyətinin sabitliyini təmin etmək, maliyyə ehtiyyatlarını artırmaq, rəqabət mübarizəsi və s.kimi ifadə olunur.səhmdar kommerisya bankları nizamnamə kapitallarının artırılması məqsədilə də qiymətli kağızlar buraxa bilərlər.
Banklar öz passivlərini formalaşdırmaq üçün səhm, istiqraz, sertifikat, veksel kimi qiymətli kağızların buraxılmasından istifadə edir. Qiymətli kağızlar emissiya və qeyri emissiya qiymətli kağızlara bölünür. Emissiya qiymətli kağızlarına səhm və istiqrazlar, qeyri emissiya qiymətli kağızlarına isə yerdə qalan digər qiymətli kağızlar aid edilir.Səhm səhmdar banklar tərəfindən buraxılan qiymətli kağızlardır. Səhm emissiyasi nəticəsində banklar ilkin olaraq öz səhmdar kapitallarını formalaşdırırlar və artırırlar.
Istiqraz qiymətli kağızların geniş yaylmış növlərində biri olmaqla , emitent borc öhdəliyini xarakterize edir. Istiqraz səhmdən fərqli olaraq ödənilmə müddətinə malikdir. Əger emitent iflas olarsa onun əmlakı ilk növbədə emissiya olunmuş istiqrazlar üzrə borcaların ödənilməsinə yönəldilir. Pul vəsaitlərinin cəlb olunması məqsədilə buraxılan istiqrazlar emitent bankların müştərilər tərəfindən kreditləşdirilməsinə şərait yaradır.
Sertifikat onu sahibi tərəfindən müəyyən məbləğin emitentə ödənildiyini təsdiq edən maliyyə sənədidir.
Bank sertifikatlarının ümumi cəhəti ondan ibarətdir ki, həm depozit, həm də əmanət sertifikatları emitent bankın benefisarından (sertifikatı əldə edən şəxs) pul vəsasitlərinin alınmasını yazılı təsdiq edən sənəddir. İki yerə ayrılır. Əmanət və depozit sertifikatları.
Depozit sertifikatları qiymətli kağızların hüquqi şəxslər tərəfindən əldə olunan formasıdır. Müddəti adətən bir ilə qədər olur. O pulun bank tərəfindən depozitə qəbul edilməsini yazılı formada sübut edir, sahibinə və ya onun hüququ varisinə müəyyən edilmiş müddətdə tam məbləğdə depoziti və bank tərəfindən hesablanmış faizləri almaq hüququ verir.
Əmanət sertifikatları qiymətli kağızların bir növü olmaqla fiziki şəxslər tərəfindən əldə olunur. Adətən müddəti 3 ilə qədər olur.
Veksel müəyyən qaydada yazılı şəkildə tərtib olunan borc öhdəliyi formasıdır. Veksel vekselsaxlayana vekselverəndən vekseldə qeyd olunmuş məbləği müəyyn olunmuş müddətdə və yerdə almaq hüququnu verən sənəddir. Vekselin adi, köçürmə, saxta, təminatlı xəzinə, etiraz edilmiş, təqdimatlı, müddətli və s. kimi formaları vardır. 

Bankın  investisiya fəaliyyəti

İnvestsiya dedikdə mənfəət əldə etmək məqsədi ilə ölkə daxilində və xaricində sənaye, kənd təsərrüfatı və iqtisadiyyatın digər sahələrinə uzun müddətli vəsait qoyuluşu başa düşülür. Bu zaman müvəqqəti sərbəst pul vəsaitlərinə malik olanlarla bu vəsaitə ehtiyacı olanlar arasında əlaqə yaratmaq zərurəti yaranır və bu əlaqə kommersiya bankları, investisiya, pensiya fondları, sığorta şirkətləri vasitəsilə olur. Bu prosesdə kommersiya bankları aparıcı rola malikdir.
Bankların investisiya fəaliyyəti dedikdə isə bank resurslarının qiymətli kağızlara, daşınmaz əmlaka, müəssisələrin nizamnamə fonduna, qiymətli materiallara və digər obyektlərə yerləşdirilməsi üzrə fəaliyyəti başa düşülür.
İnvestisiya fəaliyyətini yerinə yetirilməsində bankın məqsədi:
· Bankın gəlir bazasını genişləndirmək;
· Maliyyə möhkəmliyinin yüksəldib bankın ümumi riskini aşağı salmaq;
· Müştəri resurs bazasını, müştərilərə göstərilən xidmət növlərini genişləndirmək.
Hal-hazırda investorlar daha tez verimli sahibkarlıq fəaliyyətinə vəsait qoyurlar.
Əsas vəsait qoyuluşunun kredit metodu ilə aparılması daha önəmli hesab edilir. Bu vəsaitin qaytarılmaqlı olması ilə əlaqədardır. Bankların investisiya əməliyyatları onların fəaliyyətinin digər istiqamətlərindən xüsusi də müştərilərin kreditləşdirilməsi əməliyyatlarından fərqlənir. 
Ssudalar, adətən nisbətən qısa bir müddətdə onların qaytarılması şərti ilə verilməsi mənasını daşıyırsa, investisiyalaşma nisbətən uzun bir zaman kəsiyində vəsaitlərin axınını təmin etmək məqsədi ilə pul vəsaiti qoyuluşu mənasını verir. Bank kreditləşməsi zamanı sövdələşmənin təşəbbüskarı kimi borc alan çıxış edirsə investisiyalaşmada təşəbüskar kimi bank çıxış edir. O bazarda aktiv satın almağa cəhd edir. Kredit sövdələşməsinin əksəriyyətində bank vahid kreditor kimi çıxış edirsə investisiyalaşma prosesində isə o bir qayda olaraq çoxsaylı iştirakçılardan biri olur.
Bank kreditləşməsində borc alan ilə bankın nümayəndəsi arasında əlaqə yaradılması nəzərdə tutulursa, investisiyalaşma isə sahibi göstərilməmiş fəaliyyətdir. Bankların investisiya obyektlərinə müəssisələrin, təşkilatların və vətəndaşların tikinti, istehsalın və sosial-məişət təyinatlı obyektlərin yenidən qurulması və yeni texnika ilə silahlanması, texniki avadanlıq və nəqliyyat vasitələri, bina və qurğuların alınması və habelə birgə müəssisələrin, elmi-texniki məhsulların, intellektual dəyərlərin və digər mülkiyyət obyektlərinin yaradılması üzrə məsrəflər və s. daxildir.








Bankın portfel investisiyalar üzrə xidməti.
Valyuta alqı – satqısında oxşar vəziyyət kapital əməliyyatlarında  da özünü göstərir. Bu gün kapital bazarları get-gedə qloballaşmadadır. Ölkə xaricində fabrik və ya istehsal bölmələri qurmaq və ya satın almaq kimi birbaşa kapital investisiyaları ənənəvi üsullar sayılmaqdadır. Xüsusilə xarici kapital bazarlarında istiqraz və ya səhm almaq kimi portfel investisiyaları ilə xarici xəzinə istiqrazları, bank hesabları və ya digər qısa müddətli pul bazarı investisiyaları, valyuta tələb və təklif səbəbləri arasında çox əhəmiyyətli yer tutur.
   Azərbaycana gələn kapital əsasən birbaşa investisiyalar şəklindədir. Portvel investisiyaları  isə yox deyiləcək qədər azdır. Bank əməliyyatına portvel invistisiyalarında olduğu səviyyədə tələb yaranmır.
   Xarici sərmayə hərəkətlərinin bir forması da portvel investisiyasıdır. Portvel investisiyası  informasiya əldə etmək kimi əlavə risklərə qatlanmaq şərti ilə sərmayə qazancı ilə faiz və dividend gəliri tək qazanclar əldə etmək məqsədilə səhm, istiqraz və digər sərmayə bazarı alətlərinə investisiya qoyulmasıdır.  Portfel  
investisiyalar   kapitalın xarici müəssisələrin qiymətli kağızlarına qoyulması yolu ilə ixracı olsa da,   investora bu müəssisənin fəaliyyəti üzərində   birbaşa  nəzarət etməyə imkan vermir. Bankın investisiya portfeli bankın gəlirini və likvidliyini artırmağa şərait yaradır. İnvestisiya portfelinin idarə olunmasının dünya nəzəriyyə nə təcrübəsi fundamental və texniki təhlil kimi təhlilin əsas istiqamətlərini müəyyən etmişdir.
	Fundamental təhlil emitentin qiymətləndirilməsinə əsaslanır.  Onun gəlirləri,  bazardakı yeri ,  şirkətin aktiv və passivlərini  və emitentin bütün növ fəaliyyətini xarakterizə edən digər göstəricilər,  balanslar, mənfəət və zərəri əks etdirən hesabatlar təhlil bazasının əsasını təşkil edir. Bu təhlilin köməyi ilə gəlirlər barəsində proqnoz vermək olur ki,  bu da aksiyanın gələcək qiymətinə təsir edə bilər.
	Texniki təhlil qiymət dəyişkənliyinin öyrənilməsində istifadə edilir.
	İnvestisiya analizin müxtəlif metodlarından istifadə etməklə  investisiya portfelinin effektivliyinin maliyyə göstəricilərini müəyyən etmək vacibdir. İnvestisiya portfelinin maliyyə göstəricilərini  3-qrupa bölmək olar: : investisiya effektivliyinin inteqral göstəriciləri; kapitalın effektiv istifadəsi göstəriciləri; portfelin maliyyə durumunu xarakterizə edən göstəricilər.
	Birinci qrup göstəricilərə portfelin daxili gəlirlilik norması, portfelin ödəmə müddəti, gəlir indeksi, xalis gəlir həcmi kimi göstəricilər daxildir. İkinci qrup göstəricilərə xüsusi kapitalın, aktivlərin, investisiya kapitalının, ümumi kapitalın artımı kimi göstəricilər daxildir. Üçüncü qrup göstəricilər isə müəssisənin likvidliyini və ödəmə qabiliyyətini göstərən, kapitalın və ehtiyatların dönərlilik qabiliyyətini göstərən göstəricilərdən ibarətdir.




Bankın qiymətli kağızlar üzrə itkiləri
		Qiymətli kağızlarla əməliyyatlar həmişə risklə bağlı olduğundan  bankın qiymətli  kağızlar üzrə itkiləri qaçılmazdır. Risklər müxtəlif növ  itkilərə gətirib çıxara bilər. 
		Sistematik itki. Faiz dərəcələrinin dəyişilməsi, ümumibazar qiymətlərinin aşağı düşməsi, infilyasiya itkilərə gətirib çıxara bilər. faiz dərəcələrinin dəyişməsi infilyasiya dövründə daha aktualdır.  Ümumbazarda aşağı düşmə qiymətli kağızlar bazarında dövr edən qiymətli kağızların qiymətinin  eyni zamanda aşağı düşməsi ilə bağlı olur. 
		Qeyri sistematik itki.  Konkret qiymətli kağız emitentinin maliyyə vəziyyəti ilə bağlıdır.  Bura likvidlik,  kommersiya,  maliyyə itkilərini aid etmək olar .
		1-ci qiymətli kağızların bazarda realizasiyası zamanı gecikmələrlə bağlı olur. 
		Kommersiya itkilərinin əsas faktorları bunlardır. Alıcılıq qabiliyyətinin səviyyəsi,  emitentin maliyyə sabitliyinin,  idarəetmənin keyfiyyətinin aşağı düşməsi.
		Maliyyə itkiləri. Qiymətli kağız emitentinin gəlirsizlik, iflasa uğramaqla bağlı zərəridir. Bu da müxtəlif cür ola bilər.  kəmiyyət üzrə : aşağı, orta , yuxarı
Kritik: Bu zaman gəlir tamamilə itirilir,və xərclərin yerini doldurmaq zərurəti yaranır. Katastrofik: əmlakın tamamilə itirilməsi. 
		Bankın iki növ investisiya siyasəti var: 
Passiv və təcavüzkar. Pasiv strategiya müxtəlif müddətli buraxılışlar arasında investisiyanın bərabər bölüşdürülməsi ilə səciyyələnir. 
Təcavüzkar strategiya. Bu siyasətə investisiya kağızları ilə dolu böyük çantaları olan və bu çantadan maksimal gəlir əldə etməyə çalışan iri banklar riayət edir. Bu üsul kifayət qədər vəsait tələb edir, beləki bu qiymətli kağızlar bazarındakı böyük fəallıq ilə bağlıdır, bu haldada qiymətli kağızlar bazarı və bütövlükdə iqtisadiyyatın vəziyyətinin ekspertlər tərəfindən qiymətləndirlməsi və proqnozlaşdırılmasından istifadə etmək lazımdır.
	Banklarda  qiymətli kağızlar üzrə itkilərin qarşısını almaq üçün  qiymətli kağızlara qoyuluşların təminatına yönəldilmiş ehtiyyat fondu yaradılır.  Bu fond üzrə əməliyyatlar qiyməyli kağızların bazarda dəyişməsi ilə əlaqədardır. Beynəlxalq təcrübəyə əsasən , hesabat dövrünün ilk günündə bank öz qiymətli kağızlarının real bazar dəyərinin yenidən qiymətləndirilməsini aparır. Balans qiyməti ilə bazar qiyməti arasında fərq qiymətli kağızların dəyərsisləşdirilməsinin  təminatı fonduna köçürülür. Yaradılan ehtiyyat fondu qiymətli kağızlar dəyərinin 50%-dən artıq ola bilməz. 

Bankın valyuta bazarında fəaliyyəti.
Valyuta bazarının əsas vasitəçi qurumları banklardır. Ona görə də valyuta bazarının həqiqi xüsusiyyətlərinin başa düşülə bilməsi üçün bankların valyuta əməliyyatları ilə əlaqəli fəaliyyətlərində əvvəlcə bankların müştəri ilə olan valyuta alqı-satqıları, sonra bir beynəlxalq ödəmə əməliyyatının necə reallaşdığı və ondan sonra da banklararası valyuta bazarı mövzularını araşdıraq. 
    Valyuta  bazarının iki yönü mövcuddur. Biri vasitəçi müştəri ilə reallaşdıqları əməliyyatları əhatə edir və valyuta bazarının görünən üzünü təşkil edir.Buna bəzən pərakəndə valyuta bazarıda deyilir. Bankların müştəriləri müxtəlif məqsədlərlə milli pul əvəzinə bankdan valyuta satın ala bilərlər. Satın alınan bu valyutalar valyuta tələbini təşkil edir. 
 Eyni şəkildə hər hansı bir yolla valyuta qazanan və ya əllərində valyuta saxlayan şəxslər milli pul əvəzində bu valyutaları banka satmaq istəyə bilərlər. 
   Valyuta bazarında alqə və satqı əməliyyatlarını həyata keçirənlər fiziki və ya hüquqi şəxslər rəsmi qurumlardır. Lakin əsas çəkisi olan qrup, özəl kommersiya, sənaye və bank  xaricindəki maliyyə qurumları ilə bankları əhatə edən hüquqi şəxslərdir.
Azərbaycan Respublikasında fəaliyyət göstərən kommersiya banklarının valyuta bazarında fəaliyyəti “Valyuta Tənzimi Haqqında” Azərbaycan Respublikasının Qanunu ilə tənzimlənir. Bu qanun Azərbaycan Respublikasında valyuta əməliyyatlarının həyata keçirilməsi prinsiplərini, valyuta tənzimi və valyuta nəzarəti orqanlarının səlahiyyətlərini və funksiyalarını, hüquqi və fiziki şəxslərin valyuta sərvətlərinə sahib olmaq, bu sərvətlərdən istifadə etmək və onlar barəsində sərəncam vermək sahəsində hüquqlarını və vəzifələrini, valyuta qanunvericiliyinin pozulmasına görə məsuliyyəti müəyyən edir.. Azərbaycan Respublikasında xarici valyutanın alınması və satılması Azərbaycan Respublikası Milli Bankının müəyyən etdiyi qaydada müvəkkil banklar vasitəsilə həyata keçirilir. Xarici valyutanın alqı-satqısı əqdləri bilavasitə müvəkkil banklar arasında, eləcə də Azərbaycan Respublikası Milli Bankının müəyyən etdiyi qayda və şərtlər daxilində fəaliyyət göstərən valyuta birjaları vasitəsilə həyata keçirilə bilər. Müvəkkil bankların iştirakı olmadan xarici valyutanın alınması və satılmasına icazə verilmir. 
















Bankda valyuta  əməliyyatlarının  növləri.
	Valyuta əməliyyatları aşağıdakılardır:
1.  Valyuta sərvətlərinə mülkiyyət hüququnun və digər hüquqların keçməsi ilə əlaqədar əməliyyatlar, o cümlədən ödəniş vasitəsi kimi xarici valyutadan və xarici valyutada ödəniş sənədlərindən istifadə edilməsi; 
2.   Valyuta sərvətlərinin Azərbaycan Respublikasına gətirilməsi və göndərilməsi, eləcə də Azərbaycan Respublikasından çıxarılması və göndərilməsi;
3.   Beynəlxalq pul köçürmələrinin həyata keçirilməsi.
         Banklar valyuta bazarının əsas qurumlarıdır. Müştərilər valyuta əməliyyatlarının böyük bir hisssəsini banklar vasitəsilə həyata keçirirlər. Ayrıca beynəlxalq ödəmələrin də böyük bir hissəsinin banklar vasitəsilə reallaşdırıldığının və bankların müştəriləri ilə olan əlaqələrinin pərakəndə valyuta bazarını təşkil etdiyini qeyd etmişdik.Valyuta bazarının ikinci tərəfi isə bankların öz aralarındakı əməliyyatlar təşkil edir. Bunu banklararası valyuta bazarı və ya topdan valyuta bazarı deyilir. 
   Ölkəmizdə banklar valyuta əməliyyatlarını Bakı Banklararası valyuta Birjası və Mütəşəkkil Banklararası Valyuta Bazarı vasitəsilə həyata keçirilir.
   Müştərilər müxtəlif məqsədlərlə milli pul əvəzində banklardan valyuta satın ala bilərlər. Satın alınan bu valyuta, valyuta tələbini təşkil edir. Milli pulun əvəzinə bu valyutaları banklara satmaqla valyuta təklifi yaranır.
   Valyuta alqı-satqısında oxşar vəziyyət kapital əməliyyatlarında da özünü göstərir. Xarici kapital bazarlarında istiqraz və ya səhm almaq kimi portfel investisiyaları ilə xarici xəzinə istiqrazları, bank hesabları və digər qısa müddətli pul bazarı investisiyaları, valyuta tələb və təklif səbəbləri arasında çox əhəmiyyətli yer tutmaqdadır.
    Bu gün “ev-ofis bank əməliyyatları” dünyada çox sürətlə inkişaf etməkdədir. Bu zaman müştəri xüsusi şifrələrlə öz hesabına daxil olur və hesabları üzərində əməliyyatları özü birbaşa həyata keçirir. Bu formada keçirilən valyuta əməliyyatları artıq ölkəmizdə də inkişaf edəcəyi şübhəsizdir.


















Nağdsız hesablaşmaların bankda təşkili
	Nağdsız hesablaşma pul dövriyyəsinin bir formasıdır. Nağdsız hesablaşmalar banklarda hesablar üzrə yazılış qaydasında aparılan pul hesablaşmalarıdır. Bu zaman hesablaşmalarda nağd pul iştirak etmir və pul vəsaitləri ödəyicinin hesabəndan silinərək pul alanın hesabına daxil edilir. İnkişaf etmiş ölkələrdə pul hesablaşmalarının strukturunda nağdsız hesablaşmalar üstün çəkiyə malikdir.(90% -ə yaxın)  
	Hazırda respublikamızada nağdsız hesablaşmalar Azərbaycan Respublikasının mülki məcələsinin 972-ci maddəsi əsasında və Azərbaycan Respublikası Milli bankının idarə heyətinin 19 sentiyabr 2002 ci il tarixli qərarı ilə təstiq edilmiş   nağdsız hesablaşmalar  və pul köçürmələri haqqında təlimat əsasında həyata keçirilir.
	Bu təlimat nağdsız hesablaşmaların aşağdakı formalarını tənzimləyir.
1)Ödəniş tapşırıqları ilə hesaablaşmalar. 2)İnkasso sərəncamı ilə hesablaşmalar. 3)İnkasso üzrə hesablaşmalar. 4) Akkreditiv üzrə hesablaşmalar.
	Nağdsız hesablaşmaların hər hansı formasını müqavilə üzrə tərəflər müstəqil şəkildə seçir və müqavilədə müəyyənləşdirir. Banklar müştərilərin müqavilə üzrə  münasibətlərinə  müdaxilə etmir. Hesabdan pul vəsaitinin silinməsi müştərinin sərəncamı və yaxud məhkəmənin qərarı ilə, habelə qanunla müəyyənləşdirilmiş və ya bankla müştəri arasında müqavilədə nəzərdə tutulmuş hallarda müştərinin sərəncamı olmadan həyata keçirilir.Burada hesabın kreditləşməsi haqqında müddia nəzərdə tutulmayıbsa, hesabdan pul vəsaitinin silinməsi ödəniş sənədləri əsasında hesabda olan pul vəsaiti həddində həyata keçirilir. 
	Banklar hesablar üzrə əməliyyatları ödəniş sənədləri əsasında aparır. Nağdsız hesablaşmalar kağız daşıyıcıları və elektron daşıyıcılar vasitəsi ilə həyata keçirilir. Aşağdakı ödəniş sənədlərindən istifadə edilir .     ödəniş tapşırıqları,  İnkkasso sərəncamları, İnkasso tapşırqları, akkreditivlər.    Ödəniş sənədləri yazıldığı gündə sonra 3 iş günü ərzində banka təqdim edilə bilər. Ödəniş sənədləri bir qayda olaraq hesablaşmanın iştirakçıları sayında banka təqdim edilir. Ödəniş sənədlərində bankların qeyidləri onların daxili prosedur qaydalarına uyğun qoyulur və sənəd banklarda müəyyən olunmuş qaydada arxivləşdirilir.
	 Ödəniş tapşırığı ilə hesablaşma zamanı bank (emitent bank) ödəyicinin tapşırığı ilə onun hesabında olan vəsait hesabına müəyyən pul vəsaitini bu və ya başqa bankda (benefisiar bankda) ödəyicinin göstərdiyi şəxsin (vəsait alanın) hesabına ödəniş tapşırığının banka daxil olduğu günün ertəsi günündən gec olmayaraq köçürməyi öhdəsinə götürür, bu şərtlə ki, bank hesabı müqaviləsində ayrı müddət nəzərdə tutulmasın.
İnkasso sərəncamları ilə hesablaşmalar zamanı ödəyicinin (borclunun) hesabına xidmət göstərən bank (icraçı bank) məcburi icra orqanlarının göstərişi ilə və əlavə edilən icra sənədinə əsasən ödənişi ödəyicinin hesabından mübahisəsiz qaydada (ödəyicinin sərəncamı olmadan) həyata keçirir.
	İnkasso üzrə hesablaşmalar zamanı emitent bank (vəsait alan bank) müştərinin (vəsait alanın) tapşırığı ilə ödəyicidən ödənişin və (və ya) ödəniş akseptinin alınması əməliyyatlarını vəsait alanın hesabına həyata keçirməyi öhdəsinə götürür.
	Akkreditiv üzrə hesablaşmalar zamanı ödəyicinin akkreditiv açılması haqqında tapşırığı və göstərişi ilə hərəkət edən bank (emitent bank) vəsait alana akkreditivin tələblərinə cavab verən müvafiq sənədlərin təqdim edilməsi şərti ilə vəsait ödəməyi və ya köçürmə vekselini ödəməyi, aksept etməyi və ya uçota almağı və ya bu səlahiyyətləri başqa banka (icraçı banka) verməyi öhdəsinə götürür.

Bankın qeyri-maliyyə sektoru ikə hesablaşmaları
Qeyri-maliyyə sektoru dedikdə, banklardan, kredit təşkilatlarından və bu kimi fəaliyyət göstərən digər təşkilatlardan başqa bütün təşkilat və müəssisələr başa düşülür. 
Bankların qeyri-maliyyə sektoru ilə apardığı əməliyyatlardan aşağıdakıları göstərmək olar:
      1) Kredit əməliyyatları - banklar müəssisələrə fəaliyyətlərini qurmaq və ya genişləndirmək üçün qısamüddətli və uzunmüddətli kreditlər verir.
	2)İnvestisiya əməliyyatları-bu bankların müəssisələrlə apardığı qiymətli kağızlarla olan bəzi əməliyyatlardır.
     3) Hesablaşma əməliyyatları - təşkilat və müəssiənin tapşırığına əsasən onların hesablarında aparılan hesablaşmalar
      4)Lizinq - Lizinq alanın icarəyə götürdüyü əmlakla əlaqədar olaraq əsas vasaitlərə ( maşın , qurğu , nəqliyyat vasitələri, istehsal təyinatlı tikililər və s. ) investisiya qoyuluşunun maliyyələşdirilməsidir.
      5)Faktorinq - Bu əməliyyatda bank müştərinin debitor borcunun alır. Yəni  bank görülmüş işlərin və ya yüklənmiş malların dəyərini ödəyir və nəticədə mal alan təşkilatdan ödənişi tələb etmək hüququnu özündə saxlayır. 
     6)Trast – Bank müəssisənin tapşırığına əsasən əmlakın idarə olunması və digər xidmətlərini öz üzərinə götürərək idarə edir. 
     7)Akkreditiv üzrə hesablaşmalar zamanı ödəyicinin akkreditiv açılması haqqında tapşırığı ilə emitent bank vəsait alana akkreditivin tələblərinə cavab verən müvafiq sənədlərin təqdim edilməsi şərti ilə vəsait ödəməyi öhdəsinə götürür. Əgər ödəyici təşkilat vəsaiti vaxtında ödəməzsə, bank verdiyi vəsaiti kredit kimi qeydə alır. 







				Bankda açılan hesabların növləri
	Bank hesabları dövlət orqanları, bələdiyyələr, hüquqi şəxslər, onların filial , nümayəndəlik, və digər ayrıca bölmələri, həmkarlar ittifaqının ilk təşkilatları, ailə kəndli təsərrüfatı, habelə hüquqi şəxs yaratmadan sahibkarlıq  fəaliyyəti ilə məşğul olan  fərdi sahibkarlar, həmçini fiziki şəxslər üçün açılır. Müştərilər bank hesabı açarkən müstəqildilər, bir və ya bir neçə bankda hesab aça bilərlər. Yerli banklar milli valyutada müxbir hesablarını yalnız Milli bankda açırlar.
	Bankda açılan hesabların növləri bunlardır:
1)cari hesablar   2) cari subhesablar 3) ssuda hesabları   4) əmanət , dopozit hesabları   5) müxbir hesablar
	Cari hesablar dövlət orqanlarının , bələdiyyələrin, hüquqi şəxslərin, omnların filial, nümayəndəlik və digər ayrıca bölmələrinin , ailə, kəndli təsərüfatının həmçini fərdi sahibkarların maliyyə-təsərüfat fəaliyyəti ilə bağlı bank əməliyatlarının aparılması üçün açılır. Cari hesablara müvəqqəti cari hesablar və xüsusi cari hesablar da aiddir. Müvəqqəti cari hesablar təssərüfat ortaqlıqları, cəmiyyətləri, kooperativlər və digər təsərüfat subyektlərinə  onların dövlət qeydiyyatına alınanadək müvafik olaraq  nizamnamə, şərikli kapitallarının , paylarının ödənilməsi üçün açılır.  Xüsusi cari hesablara məhkəmələrin və məhkəməicraçısı qurumlarının depozit hesabları, habelə notarisusların depozit, sığorta girovu və zəmanət kassası hesabları aiddir.
	Cari subhesablar hüquqi şəxslərə onların regional  fəaliyyətləri ilə əlaqədar filial və nümayəndəlik statusu daşımayan və olduğu yerdən kənarda yerləşən struktur bölmələrinə açılır. Bu hesablara daxil olan vəsaitlər həmin strukdur bölmələrinin işçilərinin əmək haqqları və əmək haqqı ilə bağlı digər məcburi köçürmələrin, habelə bu qrumların fəaliyyətini təmin edən zəruri kommunal xərclərin ödənilməsi üzrə istisna olmaqla, baş təşkilatla bağlanmış bank hesabı müqaviləsində müəyyən edilmiş müddətlərdə baş təşkilatın cari hesabına köçürülməlidir.
	Ssuda hesabları bankın müştərilərə verdiyi kreditlərin uçotu üçün, kredit müqaviləsində nəzərdə tutulduğu hallarda isə, həmçinin kredit vəsaitlərinin istifadəsi və ödənilməsi ilə bağlı bank əməliyyatlarının aparılması üçün açılır.
	Əmanət hesabları bank əmanəti(depozit) müqaviləsinə əsasən  müştərilərin əmanətlərinin uçotu, pul vəsaitlərinin əmanətlərə cəlb edilməsi  və müvafiq əməliyyatların aparılması üçün açılır.
	Müxbir hesablar bankların özlərinin və müştərilərinin bank əməliyyatlarının aparılması məqsədi ilə yerli və xarici banklar üçün açılır.
 Aktiv əməliyyatların icra edilməsi üçün pul vəsaitinə olan ehtiyacının 90%-dən 
çox hissəsini banka cəlb edilmiş vəsait hesabına ödəyir. Ənənəvi olaraq bu vəsaitin əsas hissəsini depozitlər, yəni müştərilərin-özəl şəxslərin və şirkətlərin banka keçirdikləri, onların hesablarında saxlanan və hesab rejiminə və bank qanunvericiliyinə uyğun olaraq tətbiq edilən pullar təşkil edir.




Banklar arası hesablaşmaların təşkili
AZIPS hesablaşmalar – Real Vaxt Rejimində Banklararası Milli Hesablaşmalar sistemidir. AZİPS-də hesablaşmalar  SWIFT – lə aparılır. SWIFT ümumdünya Banklararası Maliyyə Telekommunikasiya Cəmiyyətidir. Bank müştərilərin və ya bankın özünün ödəniş tapşırıqlarını  vasitəsi ilə AZIPS-ə göndərir. Bu ödəniş tapşırığına əsasən Milli Bank ödəniş tapşırığında göstərilmiş məbləği emitent bankın hesabından silərək benefisar bankın hesabına köçürür.  Vəsaiti alan AZIPS-in İştirakçısı olmadıqda Emitent İştirakçı ödəniş tapşırığını Milli Bankın  SWIFT ünvanına (SWIFT  BİK-inə) göndərir.
. SWIFT – Ümumdünya Banklararası Maliyyə Telekommunikasiya
SWIFT BİK-i – banka və ya qanunvericiliyə müvafiq hesablarına Milli Bankda xidmət olunan şəxsə SWIFT tərəfindən verilmiş identifikasiya nömrəsidir.
XÖHKS – Xırda Ödənişlər üzrə  prosesində Hesablaşma Klirinq Sistemidir
	Bir biri ilə iqtisadi münasibətlərdə olan subyektlərin hesablaşmaları banklar arası hesablaşma kimi qəbul edilir. Banklar arası hesablaşmalar aşağıdakı hallarda meydana çıxır:
	1)ödəyici ilə vəsait alan təşkilatın hesabları müxtəlif banklarda olduqda
	2)banklar qarşılıqlı kreditləşmə apardıqda və nağd pulların yeri dəyişildikdə
		Banklar arası hesablaşmalar bankların bir biri ilə müxbir münasibətlər üzrə bağladıqları müqavilə əsasında müxbir hesablar vasitəsilə aparılır. Müxbir hesabların köməyi ilə aparılan banklar arası hesablaşmaların iki varinatı mövcuddur.
1. Kommersiya banklarının bir- biri ilə müxbir münasibətlərinə əsaslanan qeyri mərkəzləşdirilmiş variant;
 2.Mərkəzləşdirilmiş varinat. Bu zaman banklar arasındakı hesablaşmalar bankların Milli Bankda açdıqları müxbir hesablar vasitəsi ilə həyata keçirilir.
	Banklar arası hesablaşmalar sistemində klirinq hesablaşma sistemi əhəmiyyətli yer tutur. Klirinq qrşılıqlıödənişlərin üzləşməsinə əsaslanan hesablaşma qaydasıdır və iki növü mövcuddur:
1. Banklar arası-hüquqi şəxslərin qarşılıqlı pul tələblərinin üzləşdirilməsi qaydasında banklar arasındakı hesablaşmalar
2. Valyuta-xarici ticarət əməliyyatları üzrə iki və ya bir neçə ölkələr arasındakı hesablaşmalar sistemi
	Banklar öz müştərilərinə əsas fəaliyyətləri ilə əlaqədar əməliyyatların aparılması üçün hesablaşma hesabı və ya cari hesab açırlar.
1)kommersiya fəaliyyəti ilə məşğul olab fəaliyətlərinin əsas məqsədi mənffət əldə etmək olan müəssisə və təşkilatlara;
2)hüquqi şəxs yaratmadan sahibkarlıq fəaliyyəti ilə məşğul olan vətəndaşlara;
3) fəaliyyəti pul ilə maliyyə xarakterli xidmətlərin göstərilməsi, kapitalın səfərbər edilib yenidən bölüşdürülməsi ilə əlaqədar olan maliyyə təşkilatlarına hesablaşma hesabı açılır.




Bankın kassa əməliyyatları
	Kassa əməliyyatları  kredit təşkilatları tərəfindən nağd pulların qəbul edilməsi , verilməsi, saxlanması və qorunması  ilə əlaqədar əməliyyatların məcmusudur. Daha geniş mənada kassa əməliyyatları dedikdə nağd pul vəsaitlərinin hərəkəti, həmçini bankın kassa və digər banklardakı müxbir hesabları nəzərə alınmaqla bankın aktiv hesablarında və müştərilərin hesablarında nağd pul vəsaitlərinin formalaşdırılması, yerləşdirilməsi və istifadəsi başa düşülür. Nağd pulların alınması üçün çeklərdən istifadə aktiv əməliyyat olan kassa əməliyyatlarına aid edilir.
	Hər bir ölkədə kredit təşkilatlarında kassa əməliyyatları normativ sənədlər əsasında həyata keçirilir. Azərbaycan Respublikasında kassa əməliyyatları  Milli bankın idarə heyətinin 10 aprel 2002-ci il tarixli qərarı ilə təstiq edilmiş Azərbaycan Respublikasının kredit təşkilatlarında kassa əməliyyatlarının aparılması qaydalarına uyğun olaraq həyata keçirilir.
	Milli bank Kredit təşkilatları tərəfindən pulun saxlanılması və inkassasiya qaydalarını və Kredit təşkilatlarında kassa əməliyyatlarının aparılması qaydalarını müəyyənləşdirir və s.
	kredit təşkilatlarının təşkilati strukturunda kassa əməliyyatlarına məsul inzibati bölmə yaradılmalıdır.  Nağd pul və digər  qiymətlilərlə işləyən işçilərlə tam maddi məsuliyyət  haqqında müqavilə (əlavə 16) bağlanmalıdır.
	Nağd pul dövriyəsinin təşkili Milli bankın hesablaşma kassa mərkəzləri və kommersiya bankları vasitəsilə aparılır. Kassa əməliyyatlarının aparılması üçün banklarda mədaxil, məxaric, mədaxil-məxaric, yenidənsayma kassaları və bankomatlardan istifadə edilir. Bu kassalar dövriyyə kassaları adlanır.   Bankın kassasından nağd pulların verilməsi məxaric kassalar tərəfindən həyata keçirilir. Nağd pulların məxarici pul çeklərinə əsasən aparılır. Nağd pulu mədaxil etmək üçün kredit təşkilatlarında gündüz mədaxil kassaları yardılıb. Nağd pulun mədaxili «nağd pulun mədaxili üçün elan»a  əsasən həyata keçirilir. Kredit təşkilatının kassasında olan nağd pulun seçilməsi, sayılması və bağlanılması üçün zəruri hallarda kredit təşkilatlarında yenidənsayma kassaları yaradılır. Kredit təşkilatlarının kassasına qəbul edilmiş nağd pullar nominalına dövriyyəyə yararlığına və yararsızlığına görə Milli Bankın normativ xarakterli aktlarına uyğun olaraq çeşidlənməlidir.
 Milli Bankın ofisi və ərazi idarələrində nağd pulların ehtiyat fondları yaradılıb və bu fondlar Milli Bankın müstəsna sərəncamındadır. Kredit təşkilatlarının nağd pula olan tələbatını ödəmək üçün dövriyyə kassasında pul çatışmamazlığı yaranarsa ərazi idarələri  ehtiyat fondundan dövriyyə kassasına əlavə pulun verilməsi üçün emissiya sifarişi tərtib edilir. 
	Dövriyyə kassasında ehtiyat fonduna köçürülməsi kredit idarələri tərəfindən sərbəst həyata keçirilir.
Bankın kassasına daxil olası nağd pulların həcmi və mənbəyi, onların verilmə istiqamətlərini, eləcədə dövriyyəyə əlavə pul buraxılışı və dövriyyədən pulların götürülməsinin müəyyənləşdirilməsi üçün banklarda kassa dövriyyəsi proqnozlaşdırılır.

Müştərilərə kassa xidmətinin təşkili.
	Banklar müştərilərə müasir dövrdə çoxlu kassa əməliyyatlarını təklif edir. Nağd pulların alınması üçün çeklərdən istifadə aktiv əməliyyat olan kassa əməliyyatlarına aid edilir.Nağd pulların alınması üçün istifadə edilən pul çeklərindən fiziki və hüquqi şəxslər öz hesabından olan vəsaitlərin əmək haqqı, maddi yardım, müxtəlif mükafatlar, ezamiyyə xərcləri , təqaüd və müavinətlər, təsərüfat ehtiyaclarına xərclər,  sığortaya görə xərclər, əmanətlər, kənd təsərüfatı məhsullarının alınması üçün xərclər şəkilində alınması üçün istifadə edilir. 
Hesablaşma-kassa əməliyyatları xidmətinə aşağdakılar aid edilir.
 Hesablar açmaq.
 Ölkə daxilinə və xaricinə köçürülmə yolu ilə ödənişləri həyata keçirmək. 
 Kommersiya əməliyyatlarını həyata keçirmək
 Nağd pulu hesaba daxil edmək 
 Hesabdan nağd pul vermək  
 Nağd pulu mübadilə etmək
Pul vəsaitlərini hesaba nağd-nağdsız  formada mədaxili
 Valyutanın alqı-satqısı, konvertasiya əməliyyatlarını həyata keçirmək.












Bankın komissiyon vasitəçilik əməliyyatları
	Son vaxtlar kommersiya bankları əlavə vasitəçilik əməliyyatlarını da icra etməyə başlamışlar. vasitəçilik əməliyyatları da digər əməliyyatlar kimi banka mənfəət gətirən əməlıyyatlardır. Lakin digər əməliyyatlardan fərqli olaraq vasitəçilik əməliyyatlarında yalnız iki tərəf deyil,  əlavə olaraq digər fiziki və hüquqi şəxslər iştirak edirlər. 
	vasitəçilik əməliyyatları mahiyyətinə görə həm bankların, həm də müştərilərin mühüm maraq dairəsindədir.  Bunun səbəbləri:
· vasitəçilik əməliyyatları əvəlcədən təklif olunmuş xidmətlər əsasında qurulur və tənzimlənir.
· Banklar tərəfindən həyata keçirilən vasitəçilik əməliyyatları, ənənəvi əməliyyatlardan fərqli olaraq  müştərinin təlabatlarına daha çox uyğun gəlir.
· vasitəçilik əməliyyatları ənənəvi əməliyyatların bir neçə növlərini özündə birləşdirir ki, bu da həm kommersiya banklarının unversalığını təmin edir, həm də bank risklərinin diverifikasiyasına imkan yaradır.
· vasitəçilik əməliyyatlarının kompleks xarakteri ilə bağlı olaraq bank fəaliyyətinin səmərəlliyi artır, nəticədə fəaliyyətdən əldə olunan gəlirin məbləği artır.
	Bir qayda olaraq kommersiya bankları tərəfindən müştəri üçün aparılan vasitəçilik əməliyyatlarına aşağdakılar aid edilir. 
1) lizinq     2) faktorinq  3) trast əməliyyatları
	Lizinq  icarə mənasını bildirir. İxtisaslaşmış lizinq şirkətinin, firmasının, bank şöbəsinin  lizinq alan üçün əmlak olaraq,  həmin əmlakın müəyyən müddətə icarəyə verilməsi ilə əlaqədar olaraq əsas vəsaitlərə investisiya qoyuluşunun maliyyələşdirilməsidir. İcarədən fərqli olaraq  bu əməliyyatlarda əlavə olaraq istehsalçı və ya əmlak verən, habelə özünün maliyyə vəsaitlərini verən investor və ya lizinq sövdələşməsini kreditləşdirən kommersiya bankı iştirak edir. Lizinqi kreditləşmənin xüsusi bir forması kimi qiymətləndirmək olar. Lakin lizinq ssudanın əmlak formasında təzahür edir və əmlak təminat kimi kreditorun mülkiyyətində qalır.
	Faktorinq kommersiya banklarının  kiçik və orta firmalara, müştərilərə göstərdikləri maliyyə xidmətinin bir formasıdır. Faktor firma öz müştərisindən borcları almaq hüququnu alır, öz müştərinin borclarını hissə-hissə ödəyir. Borcların 70-90% -ə qədərini ödəmə müddəti çatana kimi ödəyir. Qalan hissəni isə müştəriyə onun borclusunun  bütün məbləği qaytardıqdan sonra müəyyən edilmiş faizlər çıxılmaq şərti ilə qaytarır. Burada müştəri öz borclusundan borcunu almaq hüququnu faktor firmaya verir.
	Trast əməliyyatları müştərinin tapşırığına əsasən əmlakın idarə olunması  və digər xidmətlərin onun maraq dairəsində, onun xeyirinə kommersiya bankları və xüsusi maliyyə inistutları tərəfindən aparılan əməliyyatlardır.  Bir sözlə, əmlak sahibi onun idarə olunması hüququnu mövcud qanunvericiliyə riayyət etməklə müqavilə əsasında banka verir. Obyekt kimi burada  istehsal və qeyri-istehsal  xarakterli daşınmaz əmlak,   Nəqliyyat və rabitə vasitələrindən ibarət daşınan əmlak,  əmlak hüququ, pul vəsaitləri, qiymətli kağızlar.

Bankın gəlir və xərclərinin formalaşmasi amilləri.
	Bazar iqtisadiyyatında bank fəaliyyətinin  əsas istiqaməti  mənfəəti maksimum, əməliyyat xərclərini isə minimuma çatdırmaqdır. Bank strategiyası aşağdakı aşağdakı prinsiplər əsasında olmalıdır. Kapitalı ucuz almaq və ya cəlb etmək,  kapitalı yüksək dəyərə satmaq və xidmətləri rentabelli tariflə vermək,  İnamlı müştəriləri toplamaq və bank riskini minimuma endirmək, əməliyyatları diverifikasiya  etmək.  Bank fəaliyyətinin təhlili nəticəsində  bankın rəhbərliyi kredit və faiz siyasətini formalaşdırır və mənfəəti az olan  əməliyyatları minimuma endirir.
Bankın xərcləri – bank fəaliyyətinin təminatı və əməliyyatların yerinə yetirilməsi üçün çəkilən xərcləri əhatə edir. 
   Bankın xərcləri = faiz xərcləri + qeyri faiz xərcləri. Faiz xərcləri – cəlb edilmiş vəsaitlər, üçün ödənən faizlərin məbləğidir. Qeyri faiz xərcləri - əməliyyat xərcləri poçt və teleqraf xərcləri, valyuta əməliyyatları üzrə xərclər, müxbir hesablar üzrə ödənilən xərclər. bank fəaliyyətinin təminatı üçün – idarə aparatlarının saxlanması, təsərrüfat ( amortizasiya ayırmaları, icarə haqqı və.s ) sair xərclər- cərimə, keçən il üzrə faiz və komisiyon ödəmələri. 
   Ümümi faiz xərcləri – ümumi xərclərin 70%-ni təşkil edir. Bank xərclərinin strukturunu aşağdakı kimi göstərə bilərik. 
Bank xərcləri= əməliyyat xərcləri+bank fəaliyyətinin təminatı üçün xərclər+sair xərclər.
Ümumi xərclərin azaldılması banklara resurs baza strukturunun optimallaşdırılması
 Qeyri faiz xərclərinin azaldılması üstünlüklərini verir.
   Bankın ümumi gəlirini – Ümumi gəlir = faiz gəliri + qeyri faiz gəliri.
   Faiz gəliri kreditə görə müəyyənləşdirilən faizlərdən əldə edilən gəlirlərdir. Qeyri faiz gəliri investisiya fəaliyyətindən əldə edilən gəlir (qiymətli kağızlara görə dividendlər) valyuta alqı-satqısından əldə edilən gəlir. Çeşidli bank xidmətlərinə görə gəlirlər;  komisyon gəlirləri və ya sair gəlirlərdir. Müasir şəraitdə bank pullu bütöv xidmətlər və qeyri-ənənəvi  əməlyyatları həyata keçirir. 
   Bankın ümumi gəlirinin artımına aşağıdakı amillər təsir göstərir.
   Gəlir içində kredit əməliyyatlarının payının yüksəkliyi (faiz gəliri ) Qeyri-kredit əməliyyatlarından  əldə edilən gəlir (qeyri faiz gəliri).  
   “İşləyən” aktivlərin payının yüksəkliyi. Bankın gəlir gətirən aktivləri qrupuna aiddir, qısamüddətli və uzunmüddətli kreditlər, banklara kredit ,qiymətli kağızlar. 
	Kassa müxbir , müxbir hesabı, ehtiyat hesabı, əsas fondun həcmi banka gəlir gətirməyən aktivlər maddəsinə aiddir.
     Bankların ümumi gəlirini aşağıdakı formada göstərə bilərik.
     Ümumi gəlir = əməliyyat gəliri  + qeyri bank gəliri (qeyri əməliyyat gəlirləri).  
Faiz tarifinin dəyişkənlik riskini  təsir qüvvəsini göstərmək üçün  düstur.
 Təmiz faiz gəliri= faiz gəliri- faiz məsrəfləri
Faiz fərqi= aktivlərin gəliri- cəlb olunmuş vəsaitlərin dəyəri.    



Bank riskləri və onların idarə 
olunması metodları

Bankların mənfəətli sabit bir formada fəaliyyət göstərə bilmələri üçün gəlir yaradılmasına və məsrəflərinə nəzarət etməklə yanaşı istənilən riskə hazır olması çox mühüm məsələdir.  
  Risk bankçılıqda qarşısı alınmayan ən problemli amildir. Riski uğurla yalnız bir formada idarə etmək mümkündür. Bank sektorunda beş təməl risk növü var.  
a) valyuta riski, b) faiz nisbəti riski, c) kredit riski, d) likvid riski, e) iqtisadi risk.
Banklar hər zaman əmanətə ödədikləri faizdən daha fərqli gəlirlik saxlayan aktivlərə  ( kreditlər və ya qiymətli kağızlara qoyulan investisiya kimi) sahib olma problemi ilə qarşılaşa bilərlər. Banklar faiz riskini azaltmaq məqsədi ilə  dəyişkən faizli kredit verməyə  üstünlük verirlər. Belə vəziyyətdə əmanət faizindəki dəyişmələri kredit faizinə yönəltmək mümkün olur.
  Valyuta riski – Valyuta bazarında valyuta kurslarındakı dəyişikliklər doğru ehtimal edilərək mənfəət bazarlarda mənfəət əldə edilə bilər. Valyutalardakı gözlənilməyən dalğalanmalar səbəbi ilə bank axın mövqelərində uyğunsuzluq ilə rastlaşa bilər və zərərə düşər. 
   Faiz riski-  faiz nisbətlərində meydana gələn dəyişikliklərin bankın gəlir və xərclərinə təsir etməsindən ortaya çıxan riskdir. 
  Kredit riski- Kreditləndirmə prosesində kredit riski kimi qəbul edilir. Hər hansı bir kredit xətti açılması daim kredit müştərisinin zamanında və istənilən miqdarda aldığı krediti geri ödəməmə riski vardır.  Kredit riskinə qarşı qorunmanın ən yaxşı yolu kredit portfelinin çeşidlənməsidir. Hər bir bankın kredit riski səviyyəsi həmin bankın sahib olduğu kreditlərin keyfiyyəti ilə sıx bağlıdır.
  Likvid risk – banklar istınilən kredit fəaliyyətlərini və investisiya qoyuluşlarını aparmaq istərsədə,  əmanət sahiblərinin tələblərini ödəyə bilmək üçün yetərli miqdarda istifadə edilə bilən, fonda sahib olmaq məcburiyyətindədir.  Fondların yetərsiz olması halında risk daha yüksəkdir.  Bütün əmanət sahiblərinin bir anda pullarını bankdan götürməsi ilə bankın tam iflasa uğraması göstərə bilər. 
  İqtisadi risk – Kredit menecmentlərinin makroiqtisadi şərtləri nəzarət altına ala bilmələri qeyri-mümkün olmasına baxmayaraq, kredit portfelini iqtisadi həyatdakı dalğalanmalardan uzaqlaşdırmaq mümkündür.
	Banklar riski minuma endirmək məqsədi ilə kreditləri tək bir sahəyə deyil, çeşidli sektora yönəltməlidir.  Kredit idarələri müxtəlif növlü kreditlər təklif edirlər. Kreditlər mövsümilik kreditlər, müddətli kreditlər və dönərli kreditlər olmaqla təsnifləşdirə bilərik.

